
تاخرتليت ن ؤبوشل
غسّغ مشّك أد دولغ
تاووري نّو كان توراري

تامتّنت نّو أد نطلغ
أد گغ ئسلان س وامّاطو ن تيودي

ؤجريت س تادصا نّو أد سغغ
س ئمطّاون نّو أيروا ممّي

ؤدم ن غسّي نّو أد رسمغ
دي تطّاوين ئس أد ژرغ يلّي

أوال أف ئلس نّس أد ملغ
أد أكزغ تسيسوت ن تايري

أسيرم ئگّون أد سلغ
أد أريغ تينيگت س تيدي

غسّغ مشّك أد دولغ
س ئمطّاون أد أريغ تادرا

س ئلس أوال ن ؤل أ يفّغ
كانش ئن زّات تاگورا

أماطو ن نودم أد سغغ
ديس أد غرغ تيرا ن زطّا

تينيگت ن تويزا أد سلغ
يادج أد ئ تفك تلابا

جّوجفت ئن يال أد ملغ
تفّغ س أرواس تينيرت تازلا

ؤگيغ تاموسني أد سنزغ
د ژريغ يوگي بابا أ يكنا

تازيري تدّر ديس نّغ
تازيري تدّر ديس نّغ

تادّارت ئس ديس تادّارت نّغ
گ تولّّافت ن يال تيبوشيلين

كان نيييت تفكا ديس نّغ

أوال تمّال تينگت سلّغ
تاظصا ئسلان أف ئمي نّغ

تودد جار تسيلاتين
يال ئملون : ) تاسليت نّغ (

تازيري تدّر ديس نّغ
زّين ولّّاش گ أماوال نّغ
ؤدم ديس كان تيفاوين

يال ئزول گ ؤلاقن صفتغ

تارگيت ديس قيمغ ژرّغ
تسيسوت ئل يال ديس أدملغ

ؤريغ فلّّاس تاوالين
ؤر ؤفيغ ئلس أدملغ



1011

ⴰⵙⵙ ⵏⵏⵙ ⴳ ⵉⵖⵍⴷ ⵏⵏⵖ
ⵜⴼⴼⵖ ⵣⴰⵜⴷ ⵏⵜⵛⵉ ⵙⵓⵙⵎⵖ
ⵜⵉⵔⵟ ⵜⵍⴰⴱⴰ ⵙ ⵜⵉⵎⵍⵍⴰⵍⵉⵏ

ⵜⴱⴰⵔⴽ ⴰⵍⵍⴰⵃ ⴰⴼ ⵜⵉⴱⵓⵛⵉⵍⵜ ⵏⵏⵖ

ⵜⴰⵣⵉⵔⵉ ⵜⴷⴷⵔ ⴷⵉⵙ ⵏⵏⵖ
ⵜⴰⴷⴷⴰⵔⵜ ⵉⵙ ⴷⵉⵙ ⵜⴰⴷⴷⴰⵔⵜ ⵏⵏⵖ

أسّنّس گ ئغلد نّغ
تفّغ زاتد نتشي سوسمغ

تيرط تلابا س تيملّّالين
تبارك ألّّاح أف تيبوشيلت نّغ

تازيري تدّر ديس نّغ
تادّارت ئس ديس تادّارت نّغ

ⵜⴰⵣⴰⵍⵍⵉⵜ

ⵏⵓⵔⵉ ⵙ ⵉⵎⵟⵟⴰⵡⵏ ⴰⵎⴰⵟⵓ ⵏ ⵜⴰⴷⵚⴰ,
ⵏⴷⵚⵓ,
ⵏⴷⵚⵓ,

ⴰⵏⵙⵉ ⵜⴰⴷⵚⴰ ⵏⵏⵖ ⵙⵉⵏⵖ ⵜⵎⴷⴰ.

ⵏⵙⵉⵡⵍ ⴰⴼ ⵢⴰⴽⵓⵛ,
ⵡⵍ ⵜⵓⵍⵉ ⵜⵥⴰⵍⵍⵉⵜ,

ⴷ ⵉⵍ ⵜⴰⵎⵓⵔⵜ ⵜⵓⵟⴰ ⵜⴰⵡⵜⵔⴰ.

ⵏⵔⵏⵉ ⵏⵥⵥⴰⵍⴰ, ⵏⵙⵉⵡⵍ ⴰⴼ ⵢⴰⴽⵓⵛ,
ⴰⵢⵔ ⵖⴼⵏⵖ ⵙ ⵜⴰⵏⵎⵎⵉⵔⵜ.

ⵏⵥⵥⴰⵍ,
ⵏⵥⵥⴰⵍ,

ⵡⵍ ⵏⵓⴷⴻⴷⵛ ⴰⴼ ⵜⵥⴰⵍⵍⵉⵜ.

ⵓⴽⵔⵓⵏ ⴰⴱⵔⵉⴷ ⵣⴰⵜ ⵜⴰⵡⵜⵔⴰ,
ⴷ ⵥⵓⵏⵓⵏ ⵉⴼⵔⵉⵡⵏ ⵏ ⵜⴰⴷⴱⵉⵔⵜ.

تازالّيت
نوري س ئمطّاون أماطو ن تادصا,

ندصو,
ندصو,

أنسي تادصا نّغ سينغ تمدا.

نسيول أف ياكوش,
ول تولي تژالّيت,

د ئل تامورت توطا تاوترا.

نرني نژاّلا, نسيول أف ياكوش,
أير غفنغ س تانمّيرت.

نژاّل,
نژاّل,

ول نوددش أف تژالّيت.

ؤكرون أبريد زات تاوترا,
د ژونون ئفريون ن تادبيرت.

ⴷ ⵏⵙⵉⵙⵍ ⵉⵓⴷⴰⵏ,
ⵏⵎⵍⵓ ⵏⵖⵙ ⴰⵜⵜⵏⵔ ⵉⵍ ⴰⵎⴽⴷⴰⵏ,

ⴰⵜⵜⵏⵔ ⵉⴷⵏⵖ ⵉⵛⵛⵟⵟⴰⵏ.

ⵡⵍ ⵉⵔⵔⵓⵏⵛ ⴰⵡⴰⵍ,
ⵎⵎⵍⵓⵏ ⴰⴼ ⴰⵡⴰⵍ ⵏⵏⵖ

ⵜⵉⴽⵔⴽⴰⵙ,
ⵜⵙⵉⵙⵓⵜ ⵜⴳⵓⵍⵍⵉⵥⵜ

ⴷⵉⵙ ⵏⵎⵎⴰⵍ.

ⵏⴷⵔⵣ ⴰⴱⵔⵉⴷ
ⴰⵏⵙⵉ ⵉⵟⴰⵔ ⵏⵏⵖ ⵙⵉ ⵏⵖ ⵔⵓⵍⵏ,

ⵏⵖⵍ ⵓⵍⴰⵡⵏ ⵡⵍ ⵓⵛⵓⵏ
ⴷⴷⵔⵏ.

ⵏⵖⵍ ⵉⴷⵍⵙ ⵏ ⵉⵎⵣⵡⴰⵔⵏ,
ⵎⵉ ⵢⵎⵎⵍ ⵉⵍ ⴰⵔⴰ ⵏⵏⵖ

	 ⴰⴷⵔⵓⵍⵏ.
	

ⴷ ⵙⴻⵙⵜⵏⵓⵏ ⴰⵔⴰ ⵏ ⵜⵉⵎⵓⵔⴰ.
ⵙⴻⵙⵜⵏⵓⵏ ⴰⴼ ⴰⵎⵥⵔⵓⵢ

ⵎⴰⵏⵜ ⵢⵓⵔⵉⵜ,
ⴰⴼ ⵥⵟⵟⴰ 

ⵍⵎⵎⵉ ⴷⴼⴼⵔⵙ 
ⵢⴰⵜⵓⴷⴻⴷ ⵜⴰⵙⵍⵉⵜ.

ⵏⵔⵔⵓ ⵙ ⵜⵉⴽⵍⵉⵡⵏ ⴷⵔⵣⵓⵏ.

د نسيسل ئودان,
نملو نغس أتّنر ئل أمكدان,

أتّنر ئدنغ ئشّطّان.

ول ئرّونش أوال,
مّلون أف أوال نّغ

تيكركاس,
تسيسوت تگولّيژت

ديس نمّال.

ندرز أبريد
أنسي ئطار نّغ سي نغ رولن,

نغل ؤلاون ول ؤشون
دّرن.

نغل ئدلس ن ئمزوارن,
مي يمّل ئل أرا نّغ
أدرولن. 	

	
د سستنون أرا ن تيمورا.

سستنون أف أمژروي
مانت يوريت,

أف ژطّا 
لمّي دفّرس 

ياتودد تاسليت.

نرّو س تيكليون درزون.

ⵏⵓⴳⵓⵔ ⵉⵏ ⵎⴰⵏⵉ ⵜⵉⴷⵜ,
ⵜⵓⵙⵏⴰ ⵏ ⴰⵎⴰⵔⵉⵔ ⵏ ⴰⵡⴰⵍ,

ⵡⵍⵢⵓⵛ ⵜⴷⴷⵔ ⵏⵟⵍⵏ.

ⴷ ⵏⵥⵥⴰⵍ,
ⵏⵥⵥⴰⵍ,

ⵏⵓⵔⵉ ⵜⵉⴽⴽⵍⵜ ⵜⴰⵢⵟ ⵙ ⵉⵎⵟⵟⴰⵡⵏ
ⴰⵎⴰⵟⵓ ⵏ ⵜⴰⴷⵚⴰ, 

ⵏⴷⵚⵓ,
ⵏⴷⵚⵓ,

ⴰⵏⵙⵉ ⵏⵓⴳⴳⴷ ⵙⵉⵙ ⵜⴰⴷⵚⴰ.

ⵢⴼⴼⵓⴷ ⵉⴷⵍⵙ ⵉⵍ ⵉⵙⴽⵉⵍⵏ,
ⵓⵔ ⵏⵙⵎⴷⴰ ⵜⵉⵔⴰ.

ⵜⵎⵎⴰⵔⵉ ⵜⴰⵡⴰⵍⵜ ⵏ ⵜⵉⵡⴷⵉ,
ⵜⵎⵎⴰⵔⵉ ⵣⴰⵜ ⵏⵏⵖ ⴰⴼ ⵜⵉⵡⴰ.

 
ⵜⵖⵔⵜ ⵜ ⵟⵉⵟ ⵏⵏⵖ,

ⵜⵖⵔⵜ ⵜ  ⵜⴰⴳⵔⴰⵡⵍⴰ.

نوگور ئن ماني تيدت,
توسنا ن أمارير ن أوال,

وليوش تدّر نطلن.

د نژاّل,
نژاّل,

نوري تيكّلت تايط س ئمطّاون
أماطو ن تادصا, 

ندصو,
ندصو,

أنسي نوگّد سيس تادصا.

يفّود ئدلس ئل ئسكيلن,
ؤر نسمدا تيرا.

تمّاري تاوالت ن تيودي,
تمّاري زات نّغ أف تيوا.

 
تغرت ت طيط نّغ,
تغرت ت تاگراولا.

أ يلّي
ماسيلييا تبارك ألّّاه غفس

أوال يزعام يمّال ئلّس
ول تسنش أت سكركس

د ماي ئمّاليغاس تسّال
تيزرزر تمّمل نّس

تسّن رابي تّوژوم تّژال

تازيري دي ؤدم نّس
دونيت تظوا ئليا تيدص

زّاتس مي ديس تاوورت تقّس
تسّن أت أري سيس ژطّا

أت تژرغ گ ئسلان نّس
أت گّئلحنّي, أت روط تلابا

نومانسا ماشالّّاه غفس
تامزوارت لّّان دفّرس

د رومّو أم نييت ئغس ييلّس
دي لبال نّو ديما تلّّا

تالّست س أسّنّو تكّس
سي تملييد أ بابا

توگورا نّس أف ئدلس
تسّن أت وازا تمدوكلس
أدبير غرديساس يطّس
تكلوت نّس أزول تمّال

أ ربّي تانمّيرت غفس
يلّيس ن ؤدرار أملّّال

أبورير د أيتماس
تاگدوارت روطغ

د ئزول ن بابا

تاشّاوت ؤگلغ
أم يال أرا

أبورير ئدّرغ
غري أيتما

أوال نطرغ
تملو ولتما

رومّو نطلغ 
ئلس نّس يتّا

أمدياز دولغ
أشتوي ن ئمنزا

يونّو ؤگزغ
أگناو د تاييا

تيودي شبحغ
ئگون ژطّا

دّينار موقلغ
ؤلمان ن تلابا

ئدلس نّغ
كان توقرتا

زاتاس ؤزلغ
غاسرو يوطا

أمزروي غّارغ
يال سين يرنا

د غريغ أرا نّغ
نطلون تاغرما

أبريد نّغ
تودنت تاقّا

غفس ؤگورغ
ؤفيغت تابّا

غرسون زالغ
گون تامغرا

تزرزرت سالغ
ديدسن تدصا



2627

ⴰⴳⴷⵓⴷ ⵏ ⵉⴷⵔⵡⵉⵛⵏ

ⴰⴳⴷⵓⴷ ⵏ ⵉⴷⵔⵡⵉⵛⵏ ⵎⵓⵇⵍⵖ
ⴰⴼ ⵉⵅⴼ ⵢⵔⵡⵟ ⵉⵛⵛⵉⵅ ⴰⵔⴽⴰⵙ

ⴰⴳⴰⵔⴰⵙⵏ ⴰⵎ ⴰⴱⵓⵔⵉⵔ ⵉⴷⵔⵖ
ⵣⴰⵜⵙ ⵢⵓⴷⴻⴷ ⴼⵓⵏⴰⵙ ⵖⵔⴷⵉⵙ ⴼⵓⵏⴰⵙ

ⵜⵉⴷⵜ ⵎⵍⵓⵏ ⵜⵉⴽⵔⴽⴰⵙ ⵙⵙⵏⵖ
ⵎⵍⵓⵏ ⴷⵉⵙ ⵉⵏ ⵉⵣⵣⴰⵜ ⴽⴰⵏ ⴰⵔⵡⴰⵙ 

ⵜⵉⵔⴰ ⵣⴰⵜⴷ ⵓⵔⵉⵏⵜⴻⵜ ⵚⴼⵟⵖ
ⵓⴼⵉⵖ ⵙⵉⴷ ⵜⴷⵡⵍ ⴰⵎⵔⵡⴰⵙ

ⵜⵓⵇⵇⴰⴷ ⵏ ⴼⵓⵙ ⵏⵏⵓ ⵥⵓⵏⵖ
ⴰⵙⴽⵉⵍ ⵢⵣⴳⴰ ⴰⴼ ⵢⴰⵍ ⴰⵢⵜⵎⴰⵙ

ⵣⴳⵉⵖ : ⵜⵉⵔⴰ ⵣⴰⵜⴷ ⵏⵟⵍⵖ
ⵢⵎⵍⵓ ⵉⵍⵙ : ⵉⵎⵍⵉⵖ ⵜⵉⴽⵔⴽⴰⵙ

ⵉⵙⵍⵉⵖ ⴷⵜⵛⴰ ⵢⴰⴷⵎⵎⵜⵖ
ⴷ ⴰⵎ ⴰⵙⵙⵓ ⴷⵜⵛⴰ ⵢⴰⴷⵢⴰⵙ
ⵜⵉⵔⴰ ⴰⴼ ⵊⵉⴷⵉ ⵣⴰⵜⴷ ⵏⵟⵔⵖ
ⴷⵓⵍⵖ ⵢⴰⵍⴼⵓⵙ ⴹⴰⵚⵓⵏ ⴼⵍⵍⴰⵙ

أگدود ن ئدرويشن
أگدود ن ئدرويشن موقلغ

أف ئخف يروط ئشّيخ أركاس
أگاراسن أم أبورير ئدرغ

زاتس يودد فوناس غرديس فوناس

تيدت ملون تيكركاس سّنغ
ملون ديس ئن ئزاّت كان أرواس 

تيرا زاتد ؤرينتت صفطغ
ؤفيغ سيد تدول أمرواس

توقّاد ن فوس نّو ژونغ
أسكيل يزگا أف يال أيتماس

زگيغ : تيرا زاتد نطلغ
يملو ئلس : ئمليغ تيكركاس

ئسليغ دتشا يادمّتغ
د أم أسّو دتشا يادياس
تيرا أف جيدي زاتد نطرغ

دولغ يالفوس ظاصون فلّّاس

ماشا أمزوار نتشي دولغ
يوگّات أف أكروم ليغ زاتاس

أوال غفي ئملون ژمطظ
أمدوكل ؤجريت أشنقو يوفاس

ؤگورغ ئن ئگوجيلين ئوطغ
ؤفيغ يال سين ينزو أگماس

س ؤگليم ئغسّان ؤدنغ
د أگار ؤدان أف أدريم ئغراس

تاموسني تلابا نّو روطغ
يروط أگما ديفر يوساس

أگدود ن ئدرويشين موقلغ
ئلس أسكيل تسيسوت يفكاس

سليلو أ يمّا
صفيط ئمطّاون أ يمّا
أسّا أرگاز يدول تاروا

ئتّا ؤسّان ئزطّافن
د سسل يال يودان تاظصا

سليلو , سليلو أ يمّا 

يا نگّ ئسلان نّغ دتشا 
أنسيول أف يال ئليبييين أيتما

أ نرّؤسّان ئمزوارن
سيول تاروا نّو ماسنيسّا

سليلو , سليلو أ يمّا

يا نسل تينّيگت ن ژطّا
تروط تاسليت نّو تلابا
أري كلّّا نّس ئسكّيلن

أيياش سمدا فوس أنگّورا
سليلو , سليلو أ يمّا

نغس ئن نّج أن سالي تيمورا
سي نولّول نّس أرا

ئغر أمزروي ئن ئمشكانن
لسم نّغ أرا ن ليبيا

سليلو , سليلو أ يمّا

درف د ؤمدياز

دّرف ئسالي غاسرو
أمدياز يگّو برگن

ولّّاش گارا نغ طامژا يملو
أرا نّس تيباردا روطن
أوال نّس دّرف يسلو

ئجّار غرديس وايط ئدّرن
أسكيل ن أمدياز يسرو
د أماوال ن دّرف نطلن
يوكراس أماوال د يفكو
يملاس أكتو تيباردا نّون

دّرف أيتماس سيولن
ينّط أف مامّو أيسغر أرا

يسلو ئطارن درّزن
يملاس أمدياز نتشين أيتما

ؤگورت ربّي ديدون
نتشي نّسن س أسّو أم بابا

أرا ن دّرف دتشا ئلّژن
ؤفون غاسرو يوغل كازرما

يملو أمدياز ئغروت أمزروي نّون
مي ؤفون ديس أسكيل ن دادا

ⵢⵖⵔⵓ ⴷⵉⵙ ⵎⴰⵎⵎⵓ ⵛⴽ ⴰ ⴱⴰⴱⴰ

ؤسّان ئن زّات ؤزلن
دّرف يوفا غاسرو يوطا
مي يوكز ماي أرا ئمّالن

ينّط أف تامسغولت مي يوفا
د سي أمدياز يزگا غفسن

ئملون أسّنّاط توفوت ن دتشا
د ئدرغالن ئزّرا غرسن
ولّّاش تودفت أنگّتلابا

رّون أف دّرف تيرا س ئطارن
يغرو ديس مامّو شك أ بابا

ⴰⴼ ⵜⴰⵢⵔⵉ

ⴰⴼ ⵜⴰⵢⵔⵉ ⴱⵓⵜⵛⵉⵍ ⵉⵙⴻⵙⵜⵏ ⴰⵎⴷⵓⴽⵍⵉⵙ
ⵎⴰⵎⵎⴽ ⴰⴷⴰⴳⵣⵖ ⵜⴰⵢⵔⵉ ⴷⵉ ⴰⵡⴰⵍⵉⵙ

 
ⵢⵎⵍⴰⵙ : ⵙⵓⵙⵙⵎ ⴷ ⵉⵖⵔ ⵓⴷⵎⵉⵙ 

ⴰⵜⵥⵔⴷ ⵜⴰⵔⴳⵉⵜ ⵏ ⵏⵓⴷⵎⵉⵙ
 

ⴰⵜⵙⵍⴷ ⵎⴰⵢ ⵢⵎⵎⴰⵍ ⵓⵍⵉⵙ 
ⴰⵙⵜⴼⴽⴷ ⵓⵊⵏⵏⴰ ⴰⵜⴼⴰⵔ ⴷⵉⵙ 

ⴹ ⵎⴻⵎⵎⵉⴽ ⴰⵢⵎⵖⵔ ⴷⵉ ⵜⴰⵟⵟⴰⵡⵉⵏⵉⵙ 
ⵙⴰⵀⴰ ⵜⴰⵡⴰⵍⵜ ⵏ ⵜⴰⵢⵔⵉ ⴰⵜⵙⵍⴷ ⵙⵉⵙ

 
ⴰⴼ ⵜⴰⵢⵔⵉ ⴱⵓⵜⵛⵉⵍ ⵉⵙⴻⵙⵜⵏ ⵓⵊⵔⵉⵜⵉⵙ

ⵎⴰⵎⵎⴽ ⴰⴷⵙⵍⵖ ⵖⵙⵙⵖ ⵜⵛⴽ ⵙⵉⵙ

ⵢⵎⵍⴰⵙⵙ : ⵙⵓⵙⵙⵎ, ⴷ ⴰⵓⵜⵍⴰⵢ ⴰⴼ ⵉⵍⵙⵉⵙ
ⴹ ⵉⵎⵍ ⵎⴰⵢ ⵉⵖⵙ ⴰⵢⵙⵍ ⵓⵍⵉⵙ

ⵉⴷⵊⴰⴽ ⴰⴳⵎⴰⵙ, ⴱⴰⴱⵉⵙ ⴷ ⵓⵊⵔⵉⵜⵉⵙ
ⵉⴷjaⴽ ⴰⴱⵔⵉⴷ ⵢⴰⵜⵓⴳⵓⵔ ⴷⵉⵙ

ⵉⴷⵊⴰⴽ ⵜⴰⵎⵔⴰⵔⵓⵜ ⵉⵍ ⵢⴰⵍ ⵙⴻⵙⵜⵏⵉⵙ
ⵙⴰⵀⴰ ⵢⴰⴷⵓⵍⴷ ⵜⴰⴼⴰⵜ ⵏ ⵜⴰⵎⴷⴷⵓⵔⵜⵉⵙ

 
ⴰⴼ ⵜⴰⵢⵔⵉ ⴱⵓⵜⵛⵉⵍ ⵉⵙⴻⵙⵜⵏ ⴰⵎⴷⵓⴽⵍⵉⵙ
ⵎⴰⵎⵎⴽ ⴰⴷⴰⴳⵣⵖ ⵜⴰⵢⵔⵉ ⴷⵉ ⴰⵡⴰⵍⵉⵙ

أف تايري
أف تايري بوتشيل ئسستن أمدوكليس

مامّك أداگزغ تايري دي أواليس
 

يملاس : سوسّم د ئغر ؤدميس 
أتژرد تارگيت ن نودميس

 
أتسلد ماي يمّال ؤليس 

أستفكد ؤجنّا أتفار ديس 

ظ ممّيك أيمغر دي تاطّاوينيس 
ساها تاوالت ن تايري أتسلد سيس

 
أف تايري بوتشيل ئسستن ؤجريتيس

مامّك أدسلغ غسّغ تشك سيس

يملاسّ: سوسّم, د أوتلاي أف ئلسيس
ظ ئمل ماي ئغس أيسل ؤليس

ئدجاك أگماس, بابيس د ؤجريتيس
ئدjaك أبريد ياتوگور ديس

ئدجاك تامراروت ئل يال سستنيس
ساها يادولد تافات ن تامدّورتيس

 
أف تايري بوتشيل ئسستن أمدوكليس

مامّك أداگزغ تايري دي أواليس

ⵜⴰⵔⴳⵉⵜ ⵏ ⵓⵎⴷⵢⴰⵣ

ⴳ ⵜⴰⵔⴳⵉⵜ ⵏ ⵓⵎⴷⵢⴰⵣ ⵥⵔⵉⵖ
ⵉⵎⵟⵟⴰⵡⵏ ⴷⵓⵍⵏ ⵜⴰⴷⵚⴰ

ⵙ ⴰⵡⴰⵍ ⴽⴰⵏ ⵓⵡⵔⵡⵉⵔ ⵙⵍⵉⵖ
ⴰⴱⵔⵉⴷ ⵏⵓⴳⵓⵔ ⵜⵓⴷⵏ ⵜⴰⵇⵇⴰ

ⵉⵟ ⵏ ⴷⵜⵛⴰ ⵢⵎⵍⴰ : " ⵓⵙⵉⵖ "
ⵜⵉⵣⵉ ⵏ ⵏⵓⴷⴷⵎ ⵜⵔⵡⵍ ⴼⵍⵍⴰ

ⵙ ⴰⵎⴰⵏ ⵜⵉⴱⵔⴰⵜⵉⵏ ⵓⵔⵉⵖ 
ⵓⵔ ⵓⴼⵉⵖ ⵎⴰⵏⵜ ⵢⵖⵔⴰ

ⵢⵓⴳⵉ ⴰⴷⵢⴰⵙ ⴰⴷⴱⵉⵔ ⵏⴽⵉⵖ
ⵜⵉⵏⴳⵜ ⵏⴰⵡⵍⵓ ⴳⵓⵏⴰⵙ ⵉⵟⴰ

ⵉⵍ ⵢⴰⵍ ⴰⵢⵜⵎⴰ ⴼⵓⵙ ⴼⴽⵉⵖ
ⴷ ⵙⵉ ⵓⵟⵉⵖ ⵎⵍⵓⵏ: " ⵢⵓⵟⴰ "

ⵖⵍⵍⵓⵏⴷ ⵉⵏ ⴷⴼⴼⵔ ⵍⵍⵉⵖ
ⴷ ⵏⵉⵜⵏ ⵉⵏ ⴷⴼⴼⵔ ⵜⴰⴳⵓⵔⴰ
ⵜⴰⵢⵔⵉ ⵜⴰⴷⵔⵖⴰⵍⵜ ⵓⴼⵉⵖ
ⵢⴰⵍ ⵙⵉⵏ ⵜⵙⵉⵙⵓⵜ ⵢⵙⵍⴰ

ⴷ ⵙⵉ ⵡⴷⴷⵖ ⴷ ⴰⵟⴰⵔ ⵙⵖⵉⵖ
ⵎⵍⵓⵏ ⴷⵉⴷⴽ ⵏⵍⵍⴰ ⴳⵓⴷⴰ

تارگيت ن ؤمدياز
گ تارگيت ن ؤمدياز ژريغ

ئمطّاون دولن تادصا
س أوال كان ؤوروير سليغ

أبريد نوگور تودن تاقّا
ئط ن دتشا يملا : “ؤسيغ “

تيزي ن نودّم ترول فلّّا

س أمان تيبراتين ؤريغ 
ؤر ؤفيغ مانت يغرا

يوگي أدياس أدبير نكيغ
تينگت ناولو گوناس ئطا
ئل يال أيتما فوس فكيغ

د سي ؤطيغ ملون: “يوطا “

غلّوند ئن دفّر لّيغ
د نيتن ئن دفّر تاگورا
تايري تادرغالت ؤفيغ

يال سين تسيسوت يسلا
د سي ودّغ د أطار سغيغ

ملون ديدك نلّّا گودا

ⵜⵉⴽⵔⴽⴰⵙ ⵙⵉⵏ ⵙⵍⵉⵖ
ⵉⵏ ⵉⴷⵎⴰⵔⵏⵉⴽ ⵏⴼⴽⵓ ⵜⵖⴰⵡⵙⴰ
ⴰⵟⵓ ⵢⴰⴽⵓⵛ ⵢⴼⴽⴰ ⵎⵍⵉⵖ!!

ⵎⵍⵓⵏ: " ⵡⴰⵢ " ⴷ ⵔⵏⵉⵏ " ⵎⴰⵜⵛⴰ "
ⵎⵍⵓⵏ: ⵙⵉⵏ ⵉⵎⵉ ⵙⵖⵉⵖ!!

ⵎⵍⵉⵖ: ⵎⵜⵛⵛⴽ ⵉⵎⵉ ⵖⵔⵉ ⵢⵍⵍⴰ!!
ⵙⵍⵉⵖ ⵜⵉⵏⴳⵜ ⵙⵉⵙ ⴷⵚⵉⵖ
ⵎⵍⵉⵖ ⴰⵡⴰⵍ ⵙⵍⵓⵏ ⵉⵙⴼⵔⴰ

ⵉⴷⵍⵙⴰⵏ ⵏ ⵎⴰⵔⴽⵙ ⴷ ⵓⵔⵡⵍ ⵖⵔⵉⵖ 
ⵔⵏⵉⵖ ⵓⴳⵣⵖ ⵜⵓⵙⵏⴰ ⵖⴼ ⵜⵓⵙⵏⴰ

ⴰⵙⵙ ⵏⵏⵙ ⵜⴰⴱⵓⵜⵛⵉⵍⵜ ⵜⵉⵏⴳ ⵙⵍⵉⵖ
ⵙⵙⵜⵏⵖ: ⵎⴰⵏⵉ ⵉⵎⴷⵓⴽⵍ ⵢⵍⵍⴰ?
ⵜⵎⵍ ⴰⵙ ⴰⵡⴰⵍⵉⵡ ⵜⵉⵏⴳⵜ ⵏⵖⵉⵖ

ⴰⵎⴷⵓⴽⵍ ⵏ ⴰⵙ ⵙ ⵏ ⵏⴰⵟ ⵢⴷⵊⴰⴽ ⴰⵙ ⵙⴰ

تيكركاس سين سليغ
ئن ئدمارنيك نفكو تغاوسا

أطو ياكوش يفكا مليغ!!
ملون: “واي “د رنين “ماتشا “

ملون: سين ئمي سغيغ!!
مليغ: متشّك ئمي غري يلّّا!!
سليغ تينگت سيس دصيغ

مليغ أوال سلون ئسفرا

ئدلسان ن ماركس د ؤرول غريغ 
رنيغ ؤگزغ توسنا غف توسنا

أسّنّس تابوتشيلت تينگ سليغ
سّتنغ: ماني ئمدوكل يلّّا?

تملا س أواليو تينگت نغيغ
أمدوكل ن أس س ن ناط يدجاك أس سا

ⵜⴰⴳⵓⵜ ⴰⴼ ⵓⵙⵉⵔⵎ

ⴽⴰⵏ ⴰⵡⴰⵍ ⵏ ⵜⵉⴽⵔⴽⴰⵙ
ⴰⵡⴰⵍ ⵏ ⵓⴷⴰⵏ ⵏ ⵜⵉⵔⵓ

ⵏⵙⵙⴰⵍ ⴷⵉⵙ ⴰⵎ ⵉⵍⵡⵙⵡⴰⵙ
: ( . . ⵎⵓⵛ ⵏⵛⵉ ⵡⵉⴷⵉ ⵢⵎⵍⵓ!!!

ⵏⵜⵛⵉ ⵙⵉⵡⵏ ⴷ ⴰⵎⵖⵏⴰⵙ.. )
ⵎⴰⵛⴰ ⵏⵏⵙ ⵜⵉⵡⴷⵉ ⵢⵙⵖⵓ!!! 

: ( . . ⵜⵍⵍⵉⴷ ⴰⵙⵙⴰ ⵙⴰⴷⴷⵓ ⴰⵔⴽⴰⵙ
ⵖⵙⵙⵖ ⴰⴽⵎⵍⵖ ⵓⵜⴼⵓ

 
ⵜⵓⵙⵉⴷ ⴰⵙⵙ ⵏⵏⴰⵟ ⵙ ⴰⵔⵡⴰⵙ

ⵜⵓⵖⵉⴷ ⴷⵉⴷⴽ ⴰⵛⵏⵇⵓ
ⴷⵉ ⵏⵓⴽⵣ ⵙⵉⵙ ⴽⴰⵏ ⵉⵖⵔⴰⵙ

ⵜⵎⵍⵉⴷⴰⵏⵖ ⵎⴰⵢ ⵢⵎⵍⵓ

ⴰⵡⴰⵍ ⵜⵎⵎⴰⵍⴷ ⵏⵙⵍⴰⵙ 
ⴰⵎ ⴰⴷⵔⵉⵎ ⴱⵉⴱⵍⵖⵓ .. )

ⵏⵓⴳⴳⴷ ⵟⴰⵔⵡⴰ ⵜⴰⴳⵔⵙⵜ ⴰⵙⵜⵜⴰⵙ
ⵙ ⵉⵎⵉ ⵏ ⵥⵟⵟⴰ ⵏⴻⵏⵇⵜ ⵓⵙⵜⵓ

ⵜⵎⵏⵟⵉ ⵏⵏⵖ ⵜⵔⵔⵥ ⵙ ⴰⵎⵎⴰⵙ
ⴷⵉⴷⵙ ⵖⴰⵏⵉⵎ ⵏ ⴽⵏⴽⵍⵍⵓ
ⴰⵡⴰⵍ ⵙⵉ ⵏⵖ ⴷ ⴰⵎⵔⵡⴰⵙ

ⵏⵙⵓⵙⵙⵎ ⵢⵔⵅⴰ ⵎⵓⵛ ⴰⵎⴰⵟⵓ

تاگوت أف ؤسيرم
كان أوال ن تيكركاس

أوال ن ؤدان ن تيرو
نسّال ديس أم ئلوسواس

: ) . . موش نشي ويدي يملو!!!

نتشي سيون د أمغناس.. (
ماشا نّس تيودي يسغو!!! 
: ) . . تلّيد أسّا سادّو أركاس

غسّغ أكملغ ؤتفو
 

توسيد أسّنّاط س أرواس
توغيد ديدك أشنقو

دي نوكز سيس كان ئغراس
تمليدانغ ماي يملو

أوال تمّالد نسلاس 
أم أدريم بيبلغو .. (

نوگّد طاروا تاگرست أستّاس
س ئمي ن ژطّا ننقت ؤستو

تمنطي نّغ ترّژ س أمّاس
ديدس غانيم ن كنكلّو

أوال سي نغ د أمرواس
نسوسّم يرخا موش أماطو

ⵛⵉⵛⵉⵡ ⴰⵎⵍⵍⴰⵍ

ⵛⵉⵛⵉⵡ ⴷ ⴰⵎⵍⵍⴰⵍ ⵢⵣⴳⴰ 
" .. ⴳⵀⵙⵙⵖ ⴰⴷⵇⵇⵉⵎⵖ.. " ⵉⵖⵔⴽ

ⵎⵍⵉⵖⵙ: ⵖⵔⴽ ⵓⵊⵏⵏⴰ
ⵢⵏⵏⴰ: ⵡⵍⵜⵓⵛⵉⴷ ⵎⵛⵛⴽ 

ⵛⵉⵛⵉⵡ ⴷ ⴰⵎⵍⵍⴰⵍ ⵢⵣⴳⴰ 
" .. ⵖⵙⵙⵖ ⴰⴷⵄⴳⵍⵖ.. " ⵉⵖⵔⴽ
ⵙⴻⵙⵜⵏⵖⵜ: ⵙ ⵎⴰⵏⵉⵙ ⵜⵓⵙⵉⴷ? 
ⵢⵏⵏⴰ: ⵙ ⵜⴰⵍⴰⵜ ⵏ ⵜⵉⵍⴻⵍⵍⵉ ...

ⵙⴻⵙⵜⵏⵖⵜ: ⴷ ⵎⴰⵢ ⵜⴳⴳⵉⴷ? 
ⵢⵏⵏⴰ: "..ⵏⵖⵉⵖⵜⴻⵜ ⵜⵉⵡⴷⵉ .. "
ⵙⴻⵙⵜⵏⵖ: ⵉⴼⵔⵉⵡⵏⵉⴽ ⵎⴰⵏⵉ?

ⵢⵏⵏⴰ: ⵓⴽⵔⵓⵏⵜ ⵏ ⵓⵙⵙⴰⵏ  

ⵙ ⵉⵎⵟⵟⴰⵡⵏ ⵜⴰⴱⵔⴰⵜ ⵢⵓⵔⵉ
ⵀⴰⵢⵓⴳⵓⵔ, ⵜⵉⴽⵍⵉⵡⵉⵏⵉⵙ ⵉⵎⴷⴰⵏ 

ⵛⵉⵛⵉⵡ ⴷ ⴰⵎⵍⵍⴰⵍ ⵢⵣⴳⴰ 
" .. ⴳⵀⵙⵙⵖ ⴰⴷⵇⵇⵉⵎⵖ.. " ⵉⵖⵔⴽ

ⵙⴻⵙⵜⵏⵖ: ⴷ ⵙ ⵎⴰⵢ ⵜⵓⴳⴷⴻⴷ ? 
ⵢⵏⵏⴰ: ⴳ ⵓⵍ ⵏⵏⵓ, ⴰⴷⵏⵖⵓⵏ ⵜⴰⵢⵔⵉ
ⵙⴻⵙⵜⵏⵖ: ⴷ ⵎⴰⵎⵎⴽ ⵜⵔⵓⵍⴷ? 

ⵢⵏⵏⴰ: ⵉⵍⵀⴰⵏ ⴳ ⴰⵏⵓⵖⵉ.

ⵎⵍⵉⵖⴰⵙ: ⵜⴷⴷⵔ ⵜⵓⴼⵓⵜ ⵏ ⴷⵜⵛⴰ
ⴰⵜⵔⵓⵍⴷ, ⴰⵜⵏⵖⴷ ⵎⴻⵎⵎⵉⴽ 
ⵜⴰⵍⵍⵓⵎⵜ ⵓⵔ ⴰⵜⴰⴷⵏ ⵜⴰⴼⵢⴰ 

ⴰⵍⵉ ⴳ ⵓⵊⵏⵏⴰ ⴷ ⵉⵎⵍ ⴰⵡⴰ ⵉⴽ

شيشيو أملّّال
شيشيو د أملّّال يزگا 

“ .. گهسّغ أدقّيمغ.. “ئغرك
مليغس: غرك ؤجنّا

ينّا: ولتوشيد مشّك 

شيشيو د أملّّال يزگا 
“ .. غسّغ أدعگلغ.. “ئغرك

سستنغت: س مانيس توسيد? 
ينّا: س تالات ن تيللّي ...

سستنغت: د ماي تگّيد? 
ينّا: “..نغيغتت تيودي .. “

سستنغ: ئفريونيك ماني?
ينّا: ؤكرونت ن ؤسّان 

س ئمطّاون تابرات يوري
هايوگور, تيكليوينيس ئمدان 

شيشيو د أملّّال يزگا 
“ .. گهسّغ أدقّيمغ.. “ئغرك

سستنغ: د س ماي توگدد? 
ينّا: گ ؤل نّو, أدنغون تايري
سستنغ: د مامّك ترولد? 

ينّا: ئلهان گ أنوغي.

مليغاس: تدّر توفوت ن دتشا
أترولد, أتنغد ممّيك 

تالّومت ؤر أتادن تافيا 
ألي گ ؤجنّا د ئمل أوا ئك

ⵜⵔⵏⵉ ⵢⴰⴷⵊⵉⵙ ⵉⴱⵓⵛⵉⵍⵏ
ⵡⵍ ⵜⵓⵖⵓⵛ ⴰⵢⵜⵎⴰ

ⵙⵉ ⵎⵖⵔⵓⵏ ⵉⵎⵛⴽⴰⵏⴻⵏ
ⵢⴰⵍ ⵙⵉⵏ ⵎⴰⵏⵉⵙ ⵢⵣⵔⴰ

أيتما
ترني يادجيس ئبوشيلن

ول توغوش أيتما

سي مغرون ئمشكانن
يال سين مانيس يزرا

يوفا گودا ن ؤ جريتن
د رومّيس ئل دفّر يد جا

ولّّاش أوال گاراسن
لسميس أمزوار يتّا

تان ئلس ن ئمازيغن
يال سين ينزو أگما

ترني يادجيس ئبوشيلن
ول توغوش أيتما

غلّن مانسن ئمزوارن
ئدلس أف أدريم تازلا

زاتسن گودا ن وار راون
ولّّاش مانت سين يغرا

أخوان ئزول ن باباتسن
ماشا غاف ئك كوس ئنغا

د ساه ياديگون أرانسن
أنوغي جار أيتما

أ لوتشا... لوتشا...

أ لوتشا لوتشا
تسغا ألن تاماريت

تسيلوت تدول تاوجيت
أماري أوال يملاس
تممت ئمي ينطيت

أ لوتشا لوتشا
ؤدميس ؤللّيش تاجدجيت

ئزاّت ن ؤسّان تكّزنيت
ؤل نّس وليوش أماينو

دولد تلتا تنّا تينيرت

أ لوتشا لوتشا
أوال ن تيكناد فوس يوريت

تابرات توغاس تادبيرت
ول توفوش ديس تيرا
د ولّّاش أوال تادونيت

أ لوتشا لوتشا
تنّا أواليك تنغيت

نغ تايري ديس تاسرتيت
ماي ياتملد مي ؤكزغ

أواليك أنزر أيسالي تمديت

أ لوتشا لوتشا
تسلا: ؤفيغ ئنّو تاسليت

ئتّا أوال, ئنّم ئمليغت
ؤشّن تاسكّورت ئتشيغ

تنّا تسكركوس تاميدجيت

أ لوتشا لوتشا
ئسل تسيسوت ن تابوشيلت

د سيس أخوا تامزويت
أوال ن ياكوش ديس ئزري

ديس تايري د ديس تاموكّيت

أوال نّغ

نسّال ديس أوال نّغ
أم ئلل تامكراّ

تيرا نّغ ترول سينغ
أم تيبلمت گ ؤجنّا

سي نتّا تادلسا نّغ
يسرو أدلس ن ئتشنگا

يمّوت گ ئمي أوال نّغ
تاسوسمي نغل تاگراولا

نسّال ديس أوال نّغ
أم ئلل تامكراّ

نسّكلا تيسدنان نّغ
دفّر ندجا دفّر نلّّا

نسّنزو وامور نّغ
نلها أف أدريم تازلا

نسّال ديس أوال نّغ
أم ئلل تامكراّ

كان نودّم تاووري نّغ
ديس أموتژغ گار أيتما

يلّّا أدّاي ينّا ئوطغ
تادلسا نّس توقرتا

نسّال ديس أوال نّغ
أم ئلل تامكراّ

نسكركوس ئزول نّغ
أگدود ن تادرفا

أنوغّي جار أيتما
أنوغّي جار أيتما

ولّّاش مانت سين يرنا
توها تسيسوت ن ئدرويشن

ديس أگماس ينغو أگما

ندّرتت تانفوست نسلا
يادج نّغ تدول طامزا

س ئجدي ئخفاون ئتشورون
د باباتنغ ممّيس يتشا

يال أوال ئملون أسّا
كان تيكركاس ن دتشا
يال دولون ئسمسارن
أكسنزون واي أتّافد لا

سيفاو
ئژكوان ئتشورون

ئتشورون س وولاون ن ؤدان

د ول ؤشون ئدّرن
ول ؤشون دي ئغلدن ئلّّان

أ تاغرما ن ئدرغالن
ئسلوت تسيسوت ديس تسيساو ئلّّان

سي نسووگوم أنسل تامشهويت
ول نسلوش د نتّا أوال نّغ كان

ننّط ئننّاج أف توفوت
سي ئل أدّاي ؤطان ئتران

تودن توسنا نّسن تاتّوت
أم ئرگازن أم تيسدنان

أبريد يتشور س تاگوت
مي نوكز أناري تيكليوان

ردمونتت س تيودي تانوت
مي نروا سي نسوا أمان

أگار ئدغاظغ توفّغ تامدراروت
د تامديت ول تفكوش ئماتكان

ئملون : تاوورت ن أرواس أروت
نغ سيستنوت مانت دي أمكدان

لمّي سيفاو يومّوت
د لمّي نطلون ئگون ئسلان

يوري توكزا ئل أرا ن تامورت
مي ؤكزونت تانت ؤدان

نطلون د وليوش تسّال تامدّورت
وليوش دي ؤجنّا ئتري س ئتران

ⴱⴰⵛ ⴰⵜⵙⵜⵛ ⵜⵎⴰⵍⴰ ⴰⵔⴰ ⵏⵙ
ⵎⵏⵉⵜ ⵏ ⵉⵙⵓⴳⴳⴰⵙⵏ ⴰⵏⴷⴷⵔ
ⴱⴰⵛ ⴰⵏⴷⵡⵍ ⴷⵉⵙⵏ ⵉⴷⵔⴼⴰⵏ

ⴷ ⵎⵏⵉⵜ ⵏ ⵜⵉⵎⴷⵊⵉⵏ ⴰⵏⵙⵖ ⴷ ⴰⵏⵙⵏⵣ
ⴱⴰⵛ ⴰⵢⵙⵓⵙⵙⵎ ⵣⴰⵜ ⵏⵏⵖ ⵉⵛⵉⵟⴰⵏ

ⵉⵎⵍⵓⵜⴷ, ⵉⵎⵍⵓⵜⴷ ⴰ ⵢⴰⵍ ⵓⴷⴰⵏ
ⵎⴰⵏⵜ ⵢⵓⵔⵉ ⵜⵉⵏⴳⵜ ⵏ ⵉⵙⵍⴰⵏ

ⵎⵏⵉⵜ ⵏ ⵉⵎⵔⵡⴰⵙⵏ ⴰⵏⴼⴽ
ⴱⴰⵛ ⴰⵏⴰⴽⵣ ⵜⵖⴰⵡⵙⴰ ⵙ ⵜⵖⴰⵡⵙⴰ

ⴷ ⵎⵏⵉⵜ ⵏ ⵉⵎⵟⵟⴰⵡⵏ ⴰⴷⵀⵡⴰⵏ
ⴱⴰⵛ ⴰⵏⴳ ⵎⴰⵏⵏⵖ ⵎⵉ ⵏⵣⵔⴰ
ⵎⵏⵉⵜ ⵏ ⵜⵉⴱⵔⴰⵜⵉⵏ ⴰⵏⴰⵣⵏ

ⴱⴰⵛ ⴰⵏⴰⴽⵣ ⵍⵎⵎⵉ ⵜⴰⵎⵖⵔⴰ
ⴷ ⵎⵏⵉⵜ ⵏ ⵉⵔⴳⴰⵣⵏ ⴰⵏⴻⵏⵟⵍ

ⴱⴰⵛ ⴰⵏⵙⵍ ⵉⵎⴰⵟⵟⴰⵡⵏ ⴰⵎ ⵜⴰⴷⵙⴰ

منيت
منيت ن ئبريدن أرگاز أيوگور

باش أنسيول أ يا أرگاز غفس
منيت ن ئبريدن أرگاز أيوگور

باش أنسيول أ يا أرگاز غفس
د منيت ئدبيرن أنسيول

باش أتستش تمالا أرا نس
منيت ن ئسوگّاسن أندّر

باش أندول ديسن ئدرفان
د منيت ن تيمدجين أنسغ د أنسنز
باش أيسوسّم زات نّغ ئشيطان

ئملوتد, ئملوتد أ يال ؤدان
مانت يوري تينگت ن ئسلان

منيت ن ئمرواسن أنفك
باش أناكز تغاوسا س تغاوسا

د منيت ن ئمطّأون أدهوان
باش أنگ مانّغ مي نزرا
منيت ن تيبراتين أنازن
باش أناكز لمّي تامغرا

د منيت ن ئرگازن أننطل
باش أنسل ئماطّاون أم تادسا

ⵉⵎⵍⵓⵜⴷ, ⵉⵎⵍⵓⵜⴷ ⴰ ⵢⴰⵍ ⵓⴷⴰⵏ
ⵎⴰⵏⵜ ⵢⵓⵔⵉ ⵜⵉⵏⴳⵜ ⵏ ⵉⵙⵍⴰⵏ

ⵎⵏⵉⵜ ⵏ ⴰⵔⴰ ⴰⵏⵔⵏⵉ
ⴱⴰⵛ ⴰⵏⴷⵡⵍ ⴰⴳⴷⵓⴷ

ⴷ ⵎⵏⵉⵜ ⵏ ⵉⵙⴽⵉⵍⵏ ⴰⵏⵔⵣ
ⴱⴰⵛ ⵉⵍⵙ ⵏⵏⵖ ⴰⵏⵇⵓⴷ

ئملوتد, ئملوتد أ يال ؤدان
مانت يوري تينگت ن ئسلان

منيت ن أرا أنرني
باش أندول أگدود

د منيت ن ئسكيلن أنرز
باش ئلس نّغ أنقود

ⵜⵉⵖⴰⵡⵙⴰ

ⵙ ⵡⴰⵎⵎⴰⵙ ⵏ ⵓⵙⵙⴼ ⵏ ⵜⵙⵉⵙⴰⵡ,
ⵓⴼⵖⴻⵖ.

ⵉⵏ ⵉⵍⵍⴻⵍ ⴰⵎⵇⵔⴰⵏ
ⵉⵡⵟⵖ.

ⴷ ⵜⵉⵖⴰⵡⵙⴰ ⵙⵓⴼⵖⴻⵖ,
ⵜⵉⵖⴰⵡⵙⴰ ⴷⴼⴼⵔ ⵜⵉⵖⴰⵡⵙⴰ.

ⴰⵎⴰⵟⵓ ⴰⵎ ⵉⵎⵟⵟⴰⵡⵏ,
ⴷ ⴰⵎⴰⵟⵓ ⴰⵎ ⵜⴰⴹⵚⴰ.

ⴷ ⵜⵉⵖⴰⵡⵙⴰ ⴰⵎ ⴰⵎⴽⵉⵣ ⵏ ⵍⴰⵍⵍⴰ.
ⴰⵅⵡⵉⵖⵜⵏ ⵉⵍ ⵜⴰⴷⴷⴰⵔⵜ,

ⵎⴰⵏⵉ ⵏⵉⵢⵜ ⵜⵍⵍⴰ.
ⵓⴼⵉⵖⵜⴻⵜ ⵜⴰⵊⴷⵊⵉⵜ ⵜⴰⵣⵓⴳⴳⴰⵖⵜ,

ⴰⵏⵥⵔ ⵏ ⵜⴰⵍⵊⵉ, ⵖⴼⵙ ⵢⵀⵡⴰ.
ⵜⵎⵍⵉⵢⴷ ⵎⴰⵢ ⵜⵓⵖⵉⴷⴻⴷ ⴰⵙⵙⴰ.

ⵙⵓⴳⴳⵎⵖ ⵛⴽ,
ⵙⵓⴳⴳⵎⵖ ⵛⴽ ⵢⵔⵅⴰ.

ⴰⵡⴰⵍ ⴳ ⵉⵍⵙ ⵉⵏⵓ ⵢⵎⵎⵓⵜ,
ⵜⵉⵔⴰ ⵏ ⴰⵙⴽⵉⵍⵉⵙ ⵜⵎⴷⴰ,
ⵢⵎⵍⴰⵙ ⵓⵍ ⵉⵏⵓ ⵎⴰⵛⴰ,

ⵜⵓⵀⴰ ⵜⵉⵖⴰⵡⵙⴰ.
ⵉⵙⵍⴰⵏ,
ⴰⴱⵔⵉⴷ,

ⵜⴰⵎⴰⵛⵀⵓⵢⵜ,
ⵜⴰⴼⵢⴰ,

تيغاوسا
س وامّاس ن ؤسّف ن تسيساو,

ؤفغغ.
ئن ئلّل أمقران

ئوطغ.
د تيغاوسا سوفغغ,

تيغاوسا دفّر تيغاوسا.
أماطو أم ئمطّاون,
د أماطو أم تاظصا.

د تيغاوسا أم أمكيز ن لالّّا.
أخويغتن ئل تادّارت,

ماني نييت تلّّا.
ؤفيغتت تاجدجيت تازوگّاغت,

أنژر ن تالجي, غفس يهوا.
تملييد ماي توغيدد أسّا.

سوگّمغ شك,
سوگّمغ شك يرخا.

أوال گ ئلس ئنو يمّوت,
تيرا ن أسكيليس تمدا,
يملاس ؤل ئنو ماشا,

توها تيغاوسا.
ئسلان,

أبريد,
تاماشهويت,

تافيا,



6869

ⴷ ⵜⵓⵀⴰ ⵜⵙⵉⵙⵓⵜ ⵏ ⵏⴰⵏⵏⴰ.
ⵓⵙⵙⴼ,
ⴰⴷⵔⴰⵔ,

ⴰⵎⵛⴽⴰⵏ ⵢⵓⴼⴰ ⵜⵉⴼⴰⵙⴽⴰ.
ⵜⵔⵔⵓ ⵉⵖⴼⵉ,

ⵜⵎⵍⵉⵢⴷ ⴰ ⵎⴰⵙ,
ⵎⵉ ⵜⵓⵖⵉⴷⴻⴷ,

ⵎⵉ ⵜⵓⵖⵉⴷⴻⴷ ⵍⵎⵎⵉ,
ⵜⴰⴳⵔⴰⵡⵍⴰ.

ⵎⵉ ⵜⵓⵖⵉⴷⴻⴷ ⵍⵎⵎⵉ,
ⵜⴰⴳⵔⴰⵡⵍⴰ.

د توها تسيسوت ن نانّا.
ؤسّف,

أدرار,
أمشكان يوفا تيفاسكا.

ترّو ئغفي,
تملييد أ ماس,

مي توغيدد,
مي توغيدد لمّي,

تاگراولا.
مي توغيدد لمّي,

تاگراولا.

ⴳⵓⵊⵉⵍ ⵏ ⵡⴰⵙⵙⵏⵏⴰⵟ

ⴰⵙⵙⵏⵏⴰⵟ ⵜⴰⵎⵥⴰ ⵜⵔⵏⴰ
ⴷ ⵙⵉⵏⵖ ⵎⵏⴷⵉ ⵓⴽⵔⵏ
ⴳⵓⵊⵉⵍ ⵢⵏⵖⴰ ⴱⴰⴱⴰ

ⵢⵜⵛⴰ ⴷ ⴰⵢⵜⵎⴰⵙ ⵉⵍⵍⵥⵏ

ⵢⴷⴷⵔⵜ ⴰⵙⵙⵏⵏⴰⵟ ⴰⵙⵙⴰ
ⵢⴽⵔⵣ ⵜⴰⵎⵓⵔⵜ, ⴰⵎⴷⵓⵏ ⵢⵇⵇⵔ

ⵢⵓⵏⵉⵔ ⵉⵢⵙⵔⵖ  ⵜⵍⴰⴱⴰ
ⴳⵓⵊⵉⵍ ⵎⵉ ⵢⵣⵎⵉⵔ ⴰⵢⵎⵖⵔ

ⴰⴱⵔⵉⴷ ⵢⵣⵣⴳⵔⵜ ⴳⵓⴷⴰ
ⵢⵓⴳⵓⵔ ⴰⵎⴰⵟⵓ ⴷ ⵉⴱⴷ
ⴳⵓⵊⵉⵍ ⵉⵙⵏⵣ ⵜⵉⵎⵓⵔⴰ
ⵎⴻⵎⵎⵉⵙ ⵎⴰⵎⵎⴽ ⵢⵎⵔⴷ

ⵢⴷⴷⵔⵖⵍ ⵎⴰⵏⵉⵙ ⵢⵜⵜⴰ
ⴰⵎ ⵓⴳⵔⵉⴼⵉⵡ ⵢⴷⴷⵔ ⵉⵎⵍⵓⵏ
ⵎⵉ ⵢⵓⴼⴰ ⵏ ⵜⴰⵙⵍⵉⵜ ⵜⵡⵉⵣⴰ
ⴷ ⵎⴻⵎⵎⵉⵙ ⵉⵍⵙ ⵏⵏⵙ ⵉⵥⵓⵏ

ⵜⵓⴷⴽⴰⵍⵉⵙ ⵉⵙⴰⵍⵉ ⵉⵍ ⵓⵊⵏⵏⴰ
ⴰ ⵔⴰⴱⴱⵉ ⵙⵓⵔⴼⵉⵢⵉⴷ ⵢⵎⵍⵓ
ⵓⵔ ⵢⵣⵎⵉⵔ ⴰⵢⵙⴰⵍⵉ ⵜⴰⵡⵜⵔⴰ
ⴷ ⴰⵎ ⴱⴰⴱⵉⵙ ⵎⴻⵎⵎⵉⵙ ⵢⵏⵖⵓ

گوجيل ن واسّنّاط
أسّنّاط طامژا ترنا

د سينغ مندي ؤكرن
گوجيل ينغا بابا

يتشا د أيتماس ئلّژن

يدّرت أسّنّاط أسّا
يكرز تامورت, أمدون يقّر

يونير ئيسرغ تلابا
گوجيل مي يزمير أيمغر

أبريد يزّگرت گودا
يوگور أماطو د ئبد

گوجيل ئسنز تيمورا
ممّيس مامّك يمرد

يدّرغل مانيس يتّا
أم ؤگريفيو يدّر ئملون

مي يوفا ن تاسليت تويزا
د ممّيس ئلس نّس ئژون

تودكاليس ئسالي ئل ؤجنّا
أ رابّي سورفيييد يملو
ؤر يزمير أيسالي تاوترا

د أم بابيس ممّيس ينغو

ⴳⵓⵊⵉⵍ

ⵜⴰⴷⵓⵏⵜ ⵙ ⴰⵡⴰⵍ ⵜⵛⵓⵔⵖ
ⵓⵔ ⵓⴼⵉⵖ ⵎⴰⵎⵎⵓ ⵢⵙⵍⴰ
ⵓⵟⵉⵖ ⵔⵏⵉⵖ ⵓⴳⵓⵔⵖ

ⵜⵉⴷⵉ ⵏⵏⵓ ⴳⵉⵖ ⵉⵙⴼⵔⴰ

ⵉⵎⵟⵟⴰⵡⵏ ⵉⵏⵏⵓ ⵚⴼⵟⵖ
ⴷⵔⵣⵉⵖ ⴰⴼ ⵢⴰⵍ ⵜⵉⴱⵓⵔⴰ
ⴰⴼ ⵢⵔⴳⵉ ⵏ ⴷⴰⴷⴰ ⵡⴷⴷⵖ
ⵓⵔ ⵓⴼⵉⵖ ⴷⵉⵙ ⴰⵢⵜⵎⴰ

ⵙ ⵓⴳⵍⵉⵎ ⵉⵖⵙⵙⴰⵏ ⵓⴷⵏⵖ
ⵙⵉ ⵢⵏⵣⵓ ⵔⵓⵎⵎⵓ ⵜⵍⴰⴱⴰ
ⵢⵥⵔⵢⵉⴷ ⴷⵉⵙⴻⵙ ⵚⵎⵟⵖ

ⴷⵓⵍⵖ ⴰⴷⵔⵖⴰⵍ ⵢⵎⵍⴰ

ⵜⴰⵏⵓⵜ ⵏ ⵜⵓⴽⵣⴰ ⵙⵏⵣⵖ
ⵢⵙⵡⴰ ⵙⵉⵙ ⴰⵏⵙⵉ ⵢⵔⵡⴰ
ⵉⵍⵙ ⵉⵏⵏⵓ ⴳ ⵉⵎⵉ ⵥⵓⵏⵖ

ⵙ ⵉⴷⵎⴰⵔⵏ ⵓⵍ ⵢⵓⵟⴰ

ⴳⴰⵍⵓⵣ ⵏ ⵜⵙⵉⵙⵓⵜ ⴷⵓⵍⵖ
ⵏⵙⵍⴰ ⴷⵉⵙ ⵟⴰⵎⵥ ⵜⵔⵏⴰ
ⵓⴳⵔⴼⵉⵡ ⵢⵏⵖⴰ ⴰⵎⵙⵜⵖ

ⴷ ⴷⵉⵙ ⵜⴰⴷⵔⴼⵜ ⵜⴷⴷⵓⵍ ⵜⴰⵢⵢⴰ

گوجيل
تادونت س أوال تشورغ

ؤر ؤفيغ مامّو يسلا
ؤطيغ رنيغ ؤگورغ

تيدي نّو گيغ ئسفرا

ئمطّاون ئنّو صفطغ
درزيغ أف يال تيبورا
أف يرگي ن دادا ودّغ
ؤر ؤفيغ ديس أيتما

س ؤگليم ئغسّان ؤدنغ
سي ينزو رومّو تلابا

يژرييد ديسس صمطغ
دولغ أدرغال يملا

تانوت ن توكزا سنزغ
يسوا سيس أنسي يروا

ئلس ئنّو گ ئمي ژونغ
س ئدمارن ؤل يوطا

گالوز ن تسيسوت دولغ
نسلا ديس طامژ ترنا
ؤگرفيو ينغا أمستغ

د ديس تادرفت تدّول تاييا

ⵓⵍ ⵏⵏⵓ

ⴰⵡⴰⵍ ⵏ ⵓⵍ ⵏⵏⵓ ⵢⵎⴷⴰ
ⴷ ⵖⵙⵙⵖ ⵓⵍ ⵏⵏⵓ ⴰⴷⵙⵍⵖ

ⴰⵏⵏⵟⵖ ⴰⵙⴽⵉⵍ ⵏ ⵜⵉⵔⴰ
ⴷ ⵓⵙⵉⵖ ⵜⵉⵔⴰ ⵏⵏⵓ ⴰⴷⵎⵍⵖ

ⵓⵔ ⵓⴼⵉⵖ ⵎⴰⵏⵜ ⵢⵙⵍⴰ
ⴰ ⵢⵎⵎⴰ ⵓⵍ ⵏⵏⵓ ⴰⴷⵏⵟⵍⵖ

ⵟⴰⵔ ⵏⵏⵓ ⴰⴱⵔⵉⴷ ⵢⵎⵍⴰ
ⴷ ⵉⵜⵜⵉⵖ ⴼⵓⵙ ⵏⵏⵓ ⴰⴷⴳⴳⵖ

ⵜⴰⵢⵔⵉ ⵏⵏⵓ ⵓⴷⵎ ⵏⵏⵓ ⵜⴻⵜⵜⴰ
ⵖⵙⵙⵖ ⵎⵛⵛⴽ ⴰⴷⴷⵓⵍⵖ

ⵓⵍ ⵏⵏⵙ ⵓⵔ ⴰⵢⴽⵏⴰ
ⵉⵍ ⵓⵙⵙⴰⵏ ⵜⴰⴼⵙⵓⵢⵜ ⴰⴷⵙⵖⴻⵖ

ⴰ ⵢⵎⵎⴰ ⵉⵙⵍⵉⵖⵜⴻⵜ ⴰⵙⵙⴰ
ⵜⵎⵍⴰ ⴰⵎ ⵛⴽ ⴰⴷⵙⵖⴻⵖ

ⵜⵖⵍ ⵙⵉⴷ ⵓⵍ ⵏⵏⵓ ⵢⵓⵟⴰ
ⴷ ⵓⵍ ⵏⵏⵓ ⴰⵙⵙⵏⵏⴰⵟ ⵙⵏⵣⵖ

ؤل نّو
أوال ن ؤل نّو يمدا

د غسّغ ؤل نّو أدسلغ

أنّطغ أسكيل ن تيرا
د ؤسيغ تيرا نّو أدملغ

ؤر ؤفيغ مانت يسلا
أ يمّا ؤل نّو أدنطلغ

طار نّو أبريد يملا
د ئتّيغ فوس نّو أدگّغ

تايري نّو ؤدم نّو تتّا
غسّغ مشّك أدّولغ

ؤل نّس ؤر أيكنا
ئل ؤسّان تافسويت أدسغغ

أ يمّا ئسليغتت أسّا
تملا أم شك أدسغغ

تغل سيد ؤل نّو يوطا
د ؤل نّو أسّنّاط سنزغ

ⴰⴷⵔⵉⵎ ⵏ ⴱⵉⴱⵍⵖⵓ

ⵏⵓⵔⵉ ⵓⵙⵙⴰⵏ ⴳ ⴰⵎⵎⴰⵙ ⵏ ⵓⵙⵙⴰⵏ
ⵏⵓⴼⴰ ⵜⵉⴷⵜ ⵣⴰⵜⵏⵖ ⵜⴰⵎⴽⵔⵔⴰ
ⵏⴼⴼⴷ ⵉⵍ ⵜⵉⵙⵙⵉ ⵏ ⵡⴰⵎⴰⵏ

ⵏⴼⴼⴷ ⴰⵏⵙⵍ ⵙ ⵜⵉⴱⵍⵎⵜ ⵜⴷⵚⴰ

ⵜⵉⴷⵜ ⵏⵥⵔ ⴰⵎ ⴰⴷⵔⵉⵎ ⵏ ⴱⵉⴱⵍⵖⵓ
ⵎⵉ ⵜⵍⵍⴰ ⴳ ⵜⴰⵎⵓⵔⵜ ⵏⵖ ⴳ ⵓⵊⵏⵏⴰ

ⴷⵜⵛⴰ ⵢⵓⴽⵔⵜ ⵙⵉⵏⵖ ⴰⵛⵏⵇⵓ

ⵜⵓⵍⵉ ⴰⵏⵙⵉ ⵜⵉⵡⵟ ⵉⵜⵔⵉ, ⴷ ⵜⵔⵏⵉ

ⵜⴻⵜⵔⴻⵔⵓⵏ ⴷ ⵙ ⵓⵍⵎ ⵉⵜⵛⴰⵔⵓⵏ ⵉⵖⴼⴰⵡⵏ

ⵏⵓⵔⵉ ⵓⵙⵙⴰⵏ ⴳ ⴰⵎⵎⴰⵙ ⵏ ⵓⵙⵙⴰⵏ
ⵏⵓⴼⴰ ⵜⵉⴷⵜ ⵣⴰⵜⵏⵖ ⵜⴰⵎⴽⵔⵔⴰ

ⵢⵣⴳⴰ ⴰⵎⵛⴽⴰⵏ ⵙⵉⵏⵖ ⴷ ⵢⵎⵍⵓ
ⴰ ⴱⴰⴱⴰ ⵜⵉⴷⵜ ⴳ ⵡⴰⵔⵔⴰ ⵏ ⴰⵎⵣⵔⵓⵢ ⵜⵍⵍⴰ

ⴰ ⵎⴻⵎⵎⵉ ⵓⴽⵔⵓⵏ ⴰⵇⵔⵛⴰⵍ ⵙⵉⵏⵖ ⴷ ⵜⵍⴰⴱⴰ

أدريم ن بيبلغو
نوري ؤسّان گ أمّاس ن ؤسّان

نوفا تيدت زاتنغ تامكراّ
نفّد ئل تيسّي ن وامان

نفّد أنسل س تيبلمت تدصا

تيدت نژر أم أدريم ن بيبلغو
مي تلّّا گ تامورت نغ گ ؤجنّا
دتشا يوكرت سينغ أشنقو
أف فاد نّغ يرني لاژ ن توسنا

تازديت گ تينيري ئل ؤجنّا تولي
د أف تيبلمت ن ونژر ؤدان سيولن

تولي أنسي تيوط ئتري, د ترني
تتررون د س ؤلم ئتشارون ئغفاون

نوري ؤسّان گ أمّاس ن ؤسّان
نوفا تيدت زاتنغ تامكراّ

يزگا أمشكان سينغ د يملو
أ بابا تيدت گ وارّا ن أمزروي تلّّا

يراّ : تيكركاس سين بابيك يغرو
أ ممّي ؤكرون أقرشال سينغ د تلابا

ⵢⵏⵏⴰ  ⴰⵎⵇⵔⴰⵏ ⵙⵉⵏⵖ ⴰ ⴱⴰⴱⴰ
ⴷⵜⵛⴰ ⵜⵉⴷⵜ ⵙ ⴼⵓⵙ ⵏⵏⵖ ⴰⵏⴰⵔⵉ

ⵢⵔⵔⴰ : ⴰ ⵎⴻⵎⵎⵉ ⵓⴽⵔⵓⵏⵔⵜ ⴰⵙⵙ ⵏ ⴷⵜⵛⴰ
ⴷ ⵢⵔⵏⵉ ⵍⴰⵥ ⵙⵉ ⴰⴱⴰⵔⵔⵓ ⵢⵜⵛⴰ ⵎⵏⴷⵉ

ⵏⵓⵔⵉ ⵓⵙⵙⴰⵏ ⴳ ⴰⵎⵎⴰⵙ ⵏ ⵓⵙⵙⴰⵏ
ⵏⵓⴼⴰ ⵜⵉⴷⵜ ⵣⴰⵜⵏⵖ ⵜⴰⵎⴽⵔⵔⴰ

ⴰⵍⵎⵎⴰⵙ ⵙⵉⵏⵖ ⵢⵏⵏⴰ ⴳ ⵉⵎⴰⵏⵉⵙ
ⵉⵎⵓⵍ, ⴱⵉⴱⵍⵖⵓ ⴰⵙⵙ ⵏⵏⴰⵟ ⵢⵎⵎⵓⵜ

ⵜⵉⴷⵜ ⵏⵜⵜⴰ ⴰⵙⵙⴰ ⴷ ⵎⴰⵜⵜⴰ ⵏⵉⴳⴰ ⴷⵉⵙ
ⴰⵡⴰⵍⵉⵙ ⴰⴼ ⵉⵍⵙ ⵜⴰⵡⵜⵔⴰ ⵏⵙⵍⵓⵜ

ينّا أمقران سينغ أ بابا
دتشا تيدت س فوس نّغ أناري
يراّ : أ ممّي ؤكرونرت أسّن دتشا
د يرني لاژ سي أبارّو يتشا مندي

نوري ؤسّان گ أمّاس ن ؤسّان
نوفا تيدت زاتنغ تامكراّ

ألمّاس سينغ ينّا گ ئمانيس
ئمول, بيبلغو أسّنّاط يمّوت

تيدت نتّا أسّا د ماتّا نيگا ديس
أواليس أف ئلس تاوترا نسلوت

ⵏⴰⵡⵍⵓ ⵏⵏⵓ

ⴰⵡⵍⵓ ⵏⵏⵓ ⵢⴷⵡⵍ ⴰⵎⵔⵡⴰⵙ
ⵙ ⵓⴳⵍⵉⵎ ⵉⵖⵙⵙⵏ ⵏⵏⵓ ⵓⴷⵏⵖ

ⵟⴰⵔ ⵢⵎⵍⴰ ⴰⴱⵔⵉⴷ ⵜⵉⴽⵔⴽⴰⵙ
ⵜⵎⴷⵊⵉⵜ ⵓⵔ ⵜⵙⵍⴰ, ⴷ ⵓⵣⵍⵖ

ⵓⴼⵉⵖ ⵇⴰⴱⵉⵍ ⵢⵏⵖⴰ ⵇⴰⴱⵉⵍ ⴷ ⵢⵎⵍⴰⵙ
ⵀⴰⴱⵉⵍ ⵢⵓⵎⵎⵓⵜ ⵎⴰⵛⴰ ⵙⵉⴽ ⵓⴳⴷⵖ!!

ⴷ ⵓⴳⵔⵉⴼⵡ ⵜⴽⴽⵍⵜ ⵜⴰⵢⵟ ⵢⵓⵙⴰⵙ
ⵢⵎⵍⵓ: ⵛⴼⵉⵖ ⵙⵉ ⵔⵓⵎⵎⵓ ⵏⵜⵍⵖ!!

ⴷⵜⵛⴰ ⴰⵏⵜⵜⴰ, ⴷ ⴷⵜⵛⴰ ⴰⴷⵢⴰⵙ
ⵢⵓⵙⴷ ⵏⵓⴷⴷⵎ, ⴼⵓⵙ ⵏⵏⵓ ⵜⵙⵓⵎⵜⵖ

ⵜⵅⵔⵜⵍⵖ ⵙ ⵎⴻⵎⵎⵉ ⴷⵉⴷⵉ ⵢⴹⴹⴰⵚ
ⵍⵙⵎ ⵏⵏⵙ ⵉⵜⵜⵉⵖ, ⴷ ⵖⴼⵙ ⵙⵉⵡⵍⵖ

ⴰ ⴱⵓⵏⴰⴷⵎ, ⵉⴷⵔⵜⴻⵜ ⵜⴰⴱⵓⵔⵜ ⵏ ⴰⵔⵡⴰⵙ
ⵎⴰⵏⵉ ⵜⴰⵖⵔⵎⴰ? ⵉⵏ ⵜⵓⴽⵣⴰ ⵏⵏⵓ ⴼⴷⵖ

ⴰ ⴱⵓⵏⴰⴷⵎ, ⵎⴻⵎⵎⵓ ⵢⵏⵖⵓ ⴰⵎⵖⵏⴰⵙ?
ⵢⵔⵔⵓ ⵖⴼⵉ, ⴰⵡⴰⵍ ⵢⵎⵍⵓ ⵎⵉ ⵓⴽⵣⵖ

ناولو نّو
أولو نّو يدول أمرواس

س ؤگليم ئغسّن نّو ؤدنغ

طار يملا أبريد تيكركاس
تمدجيت ؤر تسلا, د ؤزلغ

ؤفيغ قابيل ينغا قابيل د يملاس
هابيل يومّوت ماشا سيك ؤگدغ!!

د ؤگريفو تكّلت تايط يوساس
يملو: شفيغ سي رومّو نتلغ!!

دتشا أنتّا, د دتشا أدياس
يوسد نودّم, فوس نّو تسومتغ

تخرتلغ س ممّي ديدي يظّاص
لسم نّس ئتّيغ, د غفس سيولغ

أ بونادم, ئدرتت تابورت ن أرواس
ماني تاغرما? ئن توكزا نّو فدغ

أ بونادم, ممّو ينغو أمغناس?
يرّو غفي, أوال يملو مي ؤكزغ

ⵉⵖⵍⴷⵏ ⵉⵜⵛⴰⵔⵓⵏ ⵙ ⵜⵉⵏⴼⴰⵙ
ⵉⴷⵊⴰⵏⵖ ⴳ ⵓⵍ ⵏⵏⵎ ⴰⵍⵎⵎⴰⵙ

ⴰⵏⴽⴽⵔ ⵜⴰⵍⵊⵉ ⴰⴼ ⵜⴷⵚⴰ ⵏ ⴰⵔⴰ
ⴰⵏⴰⴽⵣ ⵜⵉⴷⵜ ⴷ ⴰⵏⵜⵜⴰ ⵜⴰⴳⴷⴰ

ⵜⵉⵅⵔⵜⵍⵖ ⵙⵉⵎ ⴷⵜⵛⴰ ⵜⵙⵉⵍⵓⵜ
ⵜⵉⴱⵍⵎⵜ ⵜⴰⵥⵜⵟⴰⴼⵜ ⴰⵜⴽⴽⵙ ⵜⵓⴼⵓⵜ

ⴰ ⵍⵉⴱⵢⴰ ⵙⵍⵉⴷ ⴷ ⵔⵔ ⵖⴼⵉ ⴰⵡⴰⵍ

ⴳ ⵓⵊⵏⵏⴰ ⵉⵏⵏⵎ ⴰⵢⴼⴰⵔ ⴰⴷⴱⵉⵔ
ⵢⴰⵏⵎⵍ ⴰⵡⴰⵍ ⴰⴷⵔⴰⵔ ⴰⵢⵔ ⵓⵔⵡⵔⵡⵉⵔ

ⴰⵏⴷⴷⵔ ⴰⵏⴰⴳⴳⴷ ⵖⴼⵎ ⵎⵉ ⵙⵉⵎ

أ ليبيا
أ ليبيا سليد د رّغفي أوال

ؤل نّو غسّغ شم يمّال

غسّيغم تاجدجيت زات تطّاوين
تامزوارت دفّرم تيموراوين

ئغلدن ئتشارون س تينفاس
ئدجانغ گ ؤل نّم ألمّاس

أنكّر تالجي أف تدصا ن أرا
أناكز تيدت د أنتّا تاگدا

تيخرتلغ سيم دتشا تسيلوت
تيبلمت تاژتطافت أتكّس توفوت

أ ليبيا سليد د رّغفي أوال
ؤل ئنّو غسّغ شم يامّال

گ ؤجنّا ئنّم أيفار أدبير
يانمل أوال أدرار أير ؤروروير

أندّر أناگّد غفم مي سيم
مي ديس مانت ديم يلّژ أيقّيم

ⴰⴼⵓⵙ ⴳ ⵓⴼⵓⵙ ⴰⵏⴷⴷⵔ ⴰⵢⵜⵎⴰ
ⴹ ⴷⵉⵏⵖ ⴰⵜⴷⴷⵔⴷ ⴰ ⵢⴰ ⵜⵎⵓⵔⴰ

ⴰ ⵍⵉⴱⵢⴰ ⵙⵍⵉⴷ ⴷ ⵔⵔ ⵖⴼⵉ ⴰⵡⴰⵍ

أنكرز تامورت د أنادن س تلابا
أنسالي غاسرو , د أنفلا ژتطا

أنكم ئلل سيس أنخوا
ئلخير ئنّس مي أيمدا

أ ليبيا سليد د رّغفي أوال
ؤل ئنّو غسّغ شم يامّال

أنوغي أگار أرا نّم تيكركاس
أمشكان سينغ د أمقران أمغناس

س ئمتطاون نّغ نسّا تسليد
أدوگورون ديس أرا نّغ أبريد

طاگريست أيهوا ديس أدفل
د گ تافسويت ؤل نّغ يملل

أفوس گ ؤفوس أندّر أيتما
ظ دينغ أتدّرد أ يا تمورا

أ ليبيا سليد د رّغفي أوال
ؤل ئنّو غسّغ شم يامّال

ⴰⵎⴰⵡⴰⵍ

ⴰⴱⴰⵔⵔⵓ الجراد
ⴰⴱⵓⵔⵉⵔ الوحيد
ⴰⴱⵔⵉⴷ طريق
ⴰⴳⴰⵔ بين
ⴰⴳⴰⵔⴰⵙⵏ بينهم
ⴰⴳⴰⵟ الوصول
ⴰⴳⴷⵓⴷ الشعب
ⴰⴳⵎⴰ أخ
ⴰⴳⵎⴰⵙ أخوه
ⴰⴳⵏⴰⵡ العبد
ⴰⴷ س
ⴰⴷ ⵉ ⵜⴼⴽ تعطيني
ⴰⴷⴰⴳⵣⵖ أعرف
ⴰⴷⴱⵉⵔ اليمام
ⴰⴷⴳⴳⵖ أفعل
ⴰⴷⴷⴰⵢ تحت
ⴰⴷⴷⵓⵍⵖ أصبح
ⴰⴷⴼⵍ الثلج
ⴰⴷⵀⵡⴰⵏ ينزلون
ⴰⴷⵄⴳⵍⵖ أختبأ
ⴰⴷⵇⵇⵉⵎⵖ أبقى
ⴰⴷⵍⵉⵙ كتاب
ⴰⴷⵍⵙ أدب
ⴰⴷⵎⵍⵖ أقول
ⴰⴷⵏⵖⵓⵏ يقتلون
ⴰⴷⵏⵟⵍⵖ يدفنون
ⴰⴷⵓⴳⵓⵔⵓⵏ أسير

ⴰⴷⵔⴰⵔ الجبل
ⴰⴷⵔⵉⵎ النقود
ⴰⴷⵔⵓⵍⵏ يهربون
ⴰⴷⵔⵖⴰⵍ أعمى
ⴰⴷⵙⵍⵖ أسمع
ⴰⴷⵙⵖⴻⵖ أشتري
ⴰⴷⵢⴰⵙ يأتيني
ⴰⴼ على
ⴰⴼⵓⵙ  يد
ⴰⴽⵎⵍⵖ أخبرك
ⴰⴽⵔⵓⵎ ظهر
ⴰⴽⵙⵏⵣⵓⵏ أبيع لك
ⴰⴽⵜⵓ ها هنا
ⴰⴽⵣⵖ أعرف
ⴰⵅⵡⴰ خذ
ⴰⵅⵡⴰⵏ أخذوا
ⴰⵅⵡⵉⵖⵜⵏ أخذتهم
ⴰⵇⵔⵛⴰⵍ القرشال
ⴰⵍⵉ إصعد
ⴰⵍⵉⴱⵉ ليبي
ⴰⵍⵍⴰⵀ الله
ⴰⵍⵎⵎⴰⵙ الأوسط
ⴰⵍⵏ الحناء
ⴰⵎ مثل
ⴰⵎⴰⵏ ماء
ⴰⵎⴰⵔⵉⵔ شاعر
ⴰⵎⴰⵟⵓ قليل
ⴰⵎⴰⵡⴰⵍ قاموس
ⴰⵎⴰⵢⵏⵓ جديد
ⴰⵎⴷⵓⴽⵍ صديق
ⴰⵎⴷⵓⴽⵍⵉⵙ صديقه
ⴰⵎⴷⵢⴰⵣ شاعر

ⴰⵎⴽⴷⴰⵏ جنة
ⴰⵎⴽⵉⵣ خذ
ⴰⵎⵇⵔⴰⵏ كبير
ⴰⵎⵍⵍⴰⵍ أبيض
ⴰⵎⵎⴰⵙ وسط
ⴰⵎⵔⵡⴰⵙ ديَن
ⴰⵎⵖⵏⴰⵙ مناضل
ⴰⵎⵙⵜⵖ نسر
ⴰⵎⵛⴽⴰⵏ صغير
ⴰⵎⵣⵔⵓⵢ تاريخ
ⴰⵎⵣⵡⴰⵔ أول
ⴰⵎⵥⵔⵓⵢ تاريخ
ⴰⵏ حتى
ⴰⵏⴰⴳⴳⴷ نخاف
ⴰⵏⴰⴷⵏ نغطي
ⴰⵏⴰⴽⵣ نعرف
ⴰⵏⴰⵔⵉ نكتب
ⴰⵏⴳⴳ نفعل
ⴰⵏⴳⴳⵓⵔⴰ أخير
ⴰⵏⴷⴷⵔ نعيش
ⴰⵏⴷⵡⵍ نصبح
ⴰⵏⴻⵏⵟⵍ ندفن
ⴰⵏⴼⴽ نعطي
ⴰⵏⴼⵍⴰ نذهب
ⴰⵏⴽⴽⵔ ننهض
ⴰⵏⴽⵎ ندخل
ⴰⵏⴽⵔⵣ نحرث
ⴰⵏⵅⵡⴰ نأخذ
ⴰⵏⵇⵓⴷ نستطيع
ⴰⵏⵏⵟⵖ بحثت
ⴰⵏⵓⵖⵖⵉ قتال
ⴰⵏⵔⵏⵉ نزيد

ⴰⵏⵔⵣ ننكسر
ⴰⵏⵙⴰⵍⵉ نصعد ب
ⴰⵏⵙⵉ حتى
ⴰⵏⵙⵉⵡⵍ ننادي
ⴰⵏⵙⵍ نسمع
ⴰⵏⵙⵏⵣ نبيع
ⴰⵏⵙⵖ نشتري
ⴰⵏⵜⵜⴰ ننسى
ⴰⵏⵥⵔ نرى
ⴰⵔⴰ أبناء
ⴰⵔⴰⵏⵙⵏ أبنائهم
ⴰⵔⴳⴰⵣ رجل
ⴰⵔⴽⴰⵙ حذاء
ⴰⵔⵉ أكتب
ⴰⵔⵓⵜ افتحوا
ⴰⵔⵡⴰⵙ جحيم
ⴰⵙ ⵙⴰ اليوم
ⴰⵙⴽⵉⵍ حرف
ⴰⵙⴽⵉⵍⵉⵙ حروف
ⴰⵙⵉⵔⵎ أمل
ⴰⵙⵓⴳⴳⴰⵙ عام - سنة
ⴰⵙⵙ يوم
ⴰⵙⵙⵏⵏⴰⵟ البارحة
ⴰⵙⵙⵓ اليوم
ⴰⵙⵜⴼⴽⴷ تعطيه
ⴰⵙⵜⵜⴰⵙ تأتيه
ⴰⵛⵏⵇⵓ عدو
ⴰⵛⵜⵡⵉ الأخير
ⴰⵜⴷⴷⵔⴷ تعيش
ⴰⵜⴼⴰⵔ تجد
ⴰⵜⴽⴽⵙ تزيل
ⴰⵜⵏⵖⴷ تقتل

ⴰⵜⵔⵓⵍⴷ تهرب
ⴰⵜⵙⵍⴷ تسمع
ⴰⵜⵙⵜⵛ تطعم
ⴰⵜⵜⴰⴼⴷ تجد
ⴰⵜⵜⵏⵔ نعُيده
ⴰⵜⵥⵔⴷ تنظر
ⴰⵟⴰⵔ قدم
ⴰⵟⵓ ريح
ⴰⵡⴰⵍ كلام
ⴰⵡⴰⵍⵉⴽ كلامك
ⴰⵡⴰⵍⵉⵙ كلامها
ⴰⵡⴰⵍⵉⵡ ِكلامك أنت
ⴰⵢⴼⴰⵔ يطير
ⴰⵢⴽⵏⴰ يركع
ⴰⵢⵀⵡⴰ بنزل
ⴰⵢⵇⵇⵉⵎ يبقى
ⴰⵢⵎⴷⴰ ينتهي
ⴰⵢⵎⵖⵔ يكبر
ⴰⵢⵓⴳⵓⵔ يسير
ⴰⵢⵔ يجيب
ⴰⵢⵔⵡⴰ يرتوي
ⴰⵢⵙⴰⵍⵉ يصُعد
ⴰⵢⵙⵍ يسمع
ⴰⵢⵙⵓⵙⵙⵎ يسكت
ⴰⵢⵙⵖⵔ يعلّم
ⴰⵢⵜⵎⴰ أخوة
ⴰⵢⵜⵎⴰⵙ أخوته
ⴰⵢⵢⴰⵛ  هلم بنا
ⴰⵣⵓⵍ سلام

ⴱ
ⴱⴰⴱⴰ أبي

ⴱⴰⴱⴰⵜⵏⵖ أبانا
ⴱⴰⴱⴰⵜⵙⵏ أباهم
ⴱⴰⴱⵉⴽ أبوك
ⴱⴰⴱⵉⵙ أبوه
ⴱⴰⵛ حتى
ⴱⵉⴱⵍⵖⵓ اسم طائر جبلي
ⴱⵓⵏⴰⴷⵎ بنادم
ⴱⵓⵜⵛⵉⵍ ولد - صبي
ⴱⵔⴳⵏ خيمة

ⴳ
ⴳⴰⵍⵓⵣ بقايا
ⴳⴰⵔ بين
ⴳⴰⵔⴰⵙⵏ بينهم
ⴳⴳ افعل
ⴳⵀⵙⵙⵖ اصابني الصقيع
ⴳⵉⵖ فعلت
ⴳⵓⴷⴰ كثيرا
ⴳⵓⵊⵉⵍ يتيم
ⴳⵓⵏ  فعلوا
ⴳⵓⵏⴰⵙ فعلوا له
ⴳⵖ فعلت

ⴷ
ⴷⴰⴷⴰ جد
ⴷⴷⵉⵏⴰⵔ دينار
ⴷⴷⵔⴼ حر
ⴷⴷⵔⵏ عاشوا
ⴷⴼⴼⵔ خلف
ⴷⴼⴼⵔⵎ ِخلفك
ⴷⴼⴼⵔⵙ خلفه
ⴷⵉ في

ⴷⵉⴷⴽ معك
ⴷⵉⴷⵉ معي
ⴷⵉⴷⵙ معه
ⴷⵉⴷⵙⵏ معهم
ⴷⵉⴷⵡⵏ معكم
ⴷⵉⴼⵔ برد
ⴷⵉⵎ ِفيك
ⴷⵉⵎⴰ دائما
ⴷⵉⵏⵖ فينا
ⴷⵉⵙ هنالك
ⴷⵉⵙⴻⵙ جواره
ⴷⵉⵙⵏ فيهم
ⴷⵓⵍⴷ أصبحت
ⴷⵓⵍⵏ أصبحوا
ⴷⵓⵍⵖ أصبحت
ⴷⵓⵏⵉⵜ دنيا
ⴷⵔⵔⵣⵏ يقرغون
ⴷⵔⵣⵉⵖ قرعت
ⴷⵔⵣⵓⵏ قرعوا
ⴷⵚⵉⵖ عشت
ⴷⵜⵛⴰ غدا

ⴹ
ⴹⴰⵚⵓⵏ يضحكون

ⴼ
ⴼⴰⴷ عطش
ⴼⴷⵖ عطشت
ⴼⴽⵉⵖ أعطيت
ⴼⵍⵍⴰ عنّي
ⴼⵍⵍⴰⵙ عنه
ⴼⵓⵏⴰⵙ بقرة

ⴼⵓⵙ يد

ⴽ
ⴽⴰⵏ فقط
ⴽⴰⵏⵛ إلا
ⴽⴰⵣⵔⵎⴰ سجن
ⴽⵍⵍⴰ جزء من المسدة
ⴽⵏⴽⵍⵍⵓ جزء من المسدة

ⵀ
ⵀⴰⴱⵉⵍ هابيل، ابن نوح
ⵀⴰⵢⵓⴳⵓⵔ سيذهب

ⵇ
ⵇⴰⴱⵉⵍ قابيل، ابن نوح
ⵇⵉⵎⵖ بقيت

ⵉ
ⵉⴱⴷ وقف
ⵉⴱⵓⵛⵉⵍⵏ الأطفال
ⵉⴱⵔⵉⴷⵏ الطرق
ⵉⴳⴳⵓⵏ فعلوا
ⵉⴳⵓⵊⵉⵍⵉⵏ يتامى
ⵉⴷⴱⵉⵔⵏ حمائم
ⵉⴷⴷⵔⵏ عاشوا
ⵉⴷⴷⵔⵖ عشت
ⵉⴷⵊⴰⴽ ابقى
ⵉⴷⵊⴰⵏⵖ اتركنا
ⵉⴷⵍⵙ ثقافة
ⵉⴷⵍⵙⴰⵏ ثقافات
ⵉⴷⵎⴰⵔⵏ رئتين
ⵉⴷⵎⴰⵔⵏⵉⴽ رئتيك

ⵉⴷⵏⵖ معنا
ⵉⴷⵔⴼⴰⵏ أحرار
ⵉⴷⵔⵖⴰⵍⵏ عميان
ⵉⴷⵔⵜⴻⵜ افتحها
ⵉⴷⵔⵡⵉⵛⵏ دراويش
ⵉⴼⵔⵉⵡⵏ أجنحة 
ⵉⴼⵔⵉⵡⵏⵉⴽ أجنحتك
ⵉⵅⴼ رأس
ⵉⵅⴼⴰⵡⵏ رؤوس
ⵉⵊⴷⵉ تراب
ⵉⵊⵊⴰⵔ جار
ⵉⵍ لأجل
ⵉⵍⴻⵍ بحر
ⵉⵍⵀⴰⵏ بحر
ⵉⵍⵉⴱⵉⵢⵢⵏ ليبيين
ⵉⵍⵍⴰⵏ موجودون
ⵉⵍⵍⴻⵍ سراب
ⵉⵍⵍⵙ لسان
ⵉⵍⵍⵥⵏ جاعوا
ⵉⵍⵙ جوعى
ⵉⵍⵙⵉⵙ لسانه
ⵉⵍⵡⵙⵡⴰⵙ الوسواس
ⵉⵍⵢⴰ متى
ⵉⵎⴰⵍ مستقبل
ⵉⵎⴰⵏⵉⵙ نفسه
ⵉⵎⴰⵜⴽⴰⵏ تين
ⵉⵎⴰⵟⵟⴰⵡⵏ دموع
ⵉⵎⴰⵣⵉⵖⵏ أمازيغ
ⵉⵎⴷⴰⵏ انتهوا
ⵉⵎⴷⵓⴽⵍ صديق
ⵉⵎⵉ فم
ⵉⵎⵍ قل

ⵉⵎⵍⵉⵖ قلت
ⵉⵎⵍⵉⵖⵜ قلته
ⵉⵎⵍⵓⵏ قالوا
ⵉⵎⵍⵓⵜⴷ قولوا لي
ⵉⵎⵎⴰⵍⵉⵖⴰⵙ أقول لها
ⵉⵎⵎⴰⵍⵏ يقولون
ⵉⵎⵏⵣⴰ أوائل
ⵉⵎⵓⵍ يكفي - كفى
ⵉⵎⵔⵡⴰⵙⵏ ديون
ⵉⵎⵛⴽⴰⵏⴻⵏ صغار
ⵉⵎⵟⵟⴰⵡⵏ دموع
ⵉⵎⵣⵡⴰⵔⵏ اوائل
ⵉⵏⴻⵏⵏⴰⵊ فوق - أعلى
ⵉⵏⵏⵎ ِلك
ⵉⵏⵏⵓ  لي
ⵉⵏⵏⵙ لها
ⵉⵏⵓ لي
ⵉⵏⵖⴰ قتل
ⵉⵔⴳⴰⵣⵏ رجال
ⵉⵔⵔⵓⵏⵛ لم يجيبوا
ⵉⵖⴼⴰⵡⵏ رؤوس
ⵉⵖⴼⵉ عني
ⵉⵖⵍⴷ شارع
ⵉⵖⵍⴷⵏ شوارع
ⵉⵖⵔ اقرأ
ⵉⵖⵔⴰⵙ ذبح - معركة
ⵉⵖⵔⴽ لديك
ⵉⵖⵔⵓⵜ اقرؤوا
ⵉⵖⵙ عظم
ⵉⵖⵙⵙⴰⵏ عظام
ⵉⵙⴰⵍⵉ صعد ب
ⵉⵙⴻⵙⵜⵏ سأل

ⵉⵙⴼⵔⴰ اشعار
ⵉⵙⴽⵉⵍⵏ أحرف
ⵉⵙⵍ اسمع
ⵉⵙⵍⴰⵏ عرس
ⵉⵙⵍⵉⵖ سمعت
ⵉⵙⵍⵉⵖⵜⴻⵜ سمعتها
ⵉⵙⵍⵓⵜ اسمعوا
ⵉⵙⵎⵙⴰⵔⵏ سماسرة
ⵉⵙⵏⵣ باع
ⵉⵙⵓⴳⴳⴰⵙⵏ سنوات
ⵉⵛⵛⵉⵅ الشيخ
ⵉⵛⵛⵟⵟⴰⵏ الشيطان
ⵉⵜⵔⴰⵏ نجوم
ⵉⵜⵔⵉ نجم
ⵉⵜⵛⴰⵔⵓⵏ ممتلؤون
ⵉⵜⵛⵉⵖ أكلت
ⵉⵜⵛⵏⴳⴰ أعداء
ⵉⵜⵛⵓⵔⵓⵏ ملؤوا
ⵉⵜⵜⴰ انسى
ⵉⵜⵜⵉⵖ نسيت
ⵉⵟ ليل
ⵉⵟⴰ الليلة
ⵉⵟⴰⵔ قدم
ⵉⵟⴰⵔⵏ أقدام
ⵉⵡⴷⴰⵏ ناس
ⵉⵡⵟⵖ وصلت
ⵉⵣⵓⵍ اسم
ⵉⵣⵟⵟⴰⴼⵏ سوداوات
ⵉⵣⵣⴰⵜ الأمام
ⵉⵣⵣⵔⴰ نظر
ⵉⵥⴽⵡⴰⵏ قبور

ⵊ
ⵊⴰⵔ بين
ⵊⵉⴷⵉ تراب
ⵊⵊⵓⵊⴼⵜ حلم
ⵊⵔⵉⵜⵏ أصحاب

ⵍ
ⵍⴰ لا
ⵍⴰⵍⵍⴰ سيدة
ⵍⴰⵥ جوع
ⵍⵉⴱⵢⴰ ليبيا
ⵍⵍⴰⵏ موجودون
ⵍⵍⵉⵖ موجود
ⵍⵎⵎⵉ متى
ⵍⵓⵜⵛⴰ لوتشا - اسم علم
ⵍⵙⵎ اسم
ⵍⵙⵎⵉⵙ اسمه

ⵎ
ⵎⴰⵎⵎⴽ كيف
ⵎⴰⵎⵎⵓ من
ⵎⴰⵏⵉ أين
ⵎⴰⵏⵉⵙ من أين
ⵎⴰⵏⵙⵏ أنفسهم
ⵎⴰⵏⵜ من
ⵎⴰⵔⴽⵙ ماركس - اسم علم
ⵎⴰⵙ ماذا
ⵎⴰⵙⵉⵍⵉⵢⴰ ماسيليا - اسم علم
ⵎⴰⵙⵉⵏ ماسين - اسم علم
ⵎⴰⵙⵏⵉⵙⵙⴰ ماسينيسا - اسم علم
ⵎⴰⵛⴰ لكن

ⵎⴰⵛⴰⵍⵍⴰⵀ ماشاء الله
ⵎⴰⵜⵜⴰ ماذا
ⵎⴰⵢ ماذا
ⵎⴻⵎⵎⵉ من
ⵎⴻⵎⵎⵉⴽ ابنك
ⵎⴻⵎⵎⵉⵙ ابنه
ⵎⵉ ليس
ⵎⵍⵉⵖ قلت
ⵎⵍⵉⵖⴰⵙ قلت له
ⵎⵍⵓⵏ قالو
ⵎⵏⴷⵉ محصول
ⵎⵓⵇⵍⵖ رأيت
ⵎⵖⵔⵓⵏ كبروا
ⵎⵛⵛⴽ صغير

ⵏ
ⵏⴰⵏⵏⴰ جدة
ⵏⴰⵡⵍⵓ عزاء
ⵏⴷⴷⵔⵜⴻⵜ عشناها
ⵏⴷⵊⴰ تركنا
ⵏⴷⵔⵣ قرعنا
ⵏⴷⵚⵓ ضحكنا
ⵏⴻⵏⵇⵜ قطعنا
ⵏⴻⵏⵏⵟ بحثنا
ⵏⴼⴼⴷ عطشنا
ⵏⴼⴽⵓ أعطينا
ⵏⴽⵉⵖ أرسلت
ⵏⵉⴳⴰ فعلنا
ⵏⵉⵜⵏ هم
ⵏⵉⵢⵉⵜ هي
ⵏⵍⵀⴰ انشغلنا
ⵏⵍⵍⴰ موجودون

ⵏⵎⵍⵓ قلنا
ⵏⵎⵎⴰⵍ نقول
ⵏⵏⵎ ِلك
ⵏⵏⵓ لي
ⵏⵏⵖ لنا
ⵏⵏⵙ له
ⵏⵏⵙⵏ لهم
ⵏⵏⵡⵏ لكم
ⵏⵓⴳⴳⴷ خفنا
ⵏⵓⴳⵓⵔ سرنا
ⵏⵓⴷⴷⵎ نوم
ⵏⵓⴷⴻⴷⵛ لم نقف
ⵏⵓⴷⵎⵉⵙ نومه
ⵏⵓⴼⴰ وجدنا
ⵏⵓⴽⵣ عرفنا
ⵏⵓⵎⴰⵏⵙⴰ نومانسا - اسم علم
ⵏⵓⵔⵉ كتبنا
ⵏⵔⵏⵉ فزنا
ⵏⵔⵔⵓ أجبنا
ⵏⵔⵡⴰ أرتوينا
ⵏⵖ أو
ⵏⵖⵉⵖ قتلت
ⵏⵖⵉⵖⵜⴻⵜ قتلتهم
ⵏⵖⵍ نعتقد
ⵏⵖⵙ نريد
ⵏⵙⴽⵔⴽⵓⵙ كذبنا
ⵏⵙⵉⵙⵍ اسمعنا
ⵏⵙⵉⵡⵍ نادينا
ⵏⵙⵍ نسمع
ⵏⵙⵍⴰ سمعنا
ⵏⵙⵍⴰⵙ سمعنا له
ⵏⵙⵍⵓⵛ لم نسمع

ⵏⵙⵍⵓⵜ سمعمناه
ⵏⵙⵎⴷⴰ انهينا
ⵏⵙⵓⴳⵓⵎ انتطرنا
ⵏⵙⵓⵙⵙⵎ سكتنا
ⵏⵙⵙⴰ بسطنا
ⵏⵙⵙⴰⵍ نسمع
ⵏⵙⵙⴽⵍⴰ حكنا - نقشنا
ⵏⵙⵙⵏⵣⵓ بعنا
ⵏⵙⵡⴰ شربنا
ⵏⵛⵉ أنا
ⵏⵜⵛⵉ أنا
ⵏⵜⵛⵉⵏ نحن
ⵏⵜⵜⴰ هو
ⵏⵟⵍⵏ دفنوا
ⵏⵟⵍⵖ دفنت
ⵏⵟⵔⵖ أجهضت
ⵏⵣⵔⴰ قرأنا
ⵏⵥⵔ نرى
ⵏⵥⵥⴰⵍ نصلّي
ⵏⵥⵥⴰⵍⴰ صلينا

ⵓ
ⵓⴳⴷⵖ خفت
ⵓⴳⵉⵖ رفضت
ⵓⴳⵍⵉⵎ جلد
ⵓⴳⵍⵖ علّقت
ⵓⴳⵓⵔⵖ ذهبت
ⵓⴳⵓⵔⵜ إذهبوا
ⵓⴳⵔⵉⴼⵉⵡ غراب
ⵓⴳⵣⵖ عرفت
ⵓⴷⴰⵏ ناس
ⵓⴷⵍⵉⵙ كتاب

ⵓⴷⵎ وجه
ⵓⴷⵎⵉⵙ وجهه
ⵓⴷⵏⵖ غطيت
ⵓⴷⵔⴰⵔ جبل
ⵓⴼⵉⵖ وجدت
ⵓⴼⵉⵖⵜ وجدته
ⵓⴼⵉⵖⵜⴻⵜ وجدتها
ⵓⴼⵓⵏ وجدوا
ⵓⴼⵓⵙ يد
ⵓⴼⵖⴻⵖ خرجت
ⵓⴽⵔⵓⵏ ذهبوا
ⵓⴽⵔⵓⵏⵔⵜ ذهبن
ⵓⴽⵣⵓⵏⵜ عرفنه
ⵓⴽⵣⵖ عرفت
ⵓⵊⵏⵏⴰ سماء
ⵓⵊⵔⵉⵜ رفيق
ⵓⵊⵔⵉⵜⵉⵙ رفيقه
ⵓⵍ قلب
ⵓⵍⴰⵇⵏ عقل
ⵓⵍⴰⵡⵏ قلوب
ⵓⵍⴻⵍⵍⵉⵛ مزهر
ⵓⵍⵉⵙ قلبه
ⵓⵍⵎ ِفلبك
ⵓⵍⵎⴰⵏ أقلام صوف
ⵓⵔ لا النافية
ⵓⵔⵉⵏⵜⴻⵜ كتبوها
ⵓⵔⵉⵖ كتبت
ⵓⵙⵉⵔⵎ حلم
ⵓⵙⵉⵖ أتيت
ⵓⵙⵙⴰⵏ أيام
ⵓⵙⵙⴼ وادي
ⵓⵙⵜⵓ قطعة من المسدة

ⵓⵛⵛⵏ ذئب
ⵓⵜⴼⵓ بصاق
ⵓⵜⵍⴰⵢ تكلم أنت
ⵓⵟⴰⵏ سقطوا
ⵓⵟⵉⵖ صقت
ⵓⵡⵔⵡⵉⵔ صدى
ⵓⵣⵍⵏ يجرون
ⵓⵣⵍⵖ جريت

ⵔ
ⵔⴰⴱⴱⵉ  ربّي
ⵔⴷⵎⵓⵏⵜⴻⵜ دفنوها
ⵔⵏⵉⵏ زادوا
ⵔⵏⵉⵖ زدت
ⵔⵓⵍⵏ هربوا
ⵔⵓⵎⵎⵉⵙ شقيقه
ⵔⵓⵎⵎⵓ شقيقي
ⵔⵓⵟⵏ ارتدوا
ⵔⵓⵟⵖ ارتديت
ⵔⵔ أجب
ⵔⵔⵓⵏ أجابوا
ⵔⵙⵎⵖ رسمت
ⵔⵡⵟ لبس

ⵖ
ⵖⴰⵏⵉⵎ جزء من المسدة
ⵖⴰⵙⵔⵓ قصر
ⵖⴼ عن
ⵖⴼⵉ عني
ⵖⴼⵎ عليك
ⵖⴼⵏⵖ ِعنك
ⵖⴼⵙ عنه

ⵖⴼⵙⵏ عنهم
ⵖⵍⵍⵏ اعتقدوا
ⵖⵍⵍⵓⵏⴷ اعتقدوني
ⵖⵔⴷⵉⵙ بجانب
ⵖⵔⴷⵉⵙⴰⵙ بجانبه
ⵖⵔⴽ لديك
ⵖⵔⵉ  لدي
ⵖⵔⵉⵖ قرأت
ⵖⵔⵙⵏ لديهم
ⵖⵔⵙⵓⵏ ذبحوا
ⵖⵖⴰⵔⵖ اقرأ
ⵖⵙⵙⵉ ارادة
ⵖⵙⵙⵉⵖⵎ اريدك
ⵖⵙⵙⵖ أريد

ⵙ
ⵙⴰⴷⴷⵓ تحت
ⵙⴰⵀ هكذا
ⵙⴰⵀⴰ هكذا
ⵙⴰⵍⵉ اصعد ب
ⵙⴰⵍⵖ أصعدت
ⵙⴱⵜⵉⵎⵓⵙ  سبتيموس - اسم علم
ⵙⴻⵙⵍ أسمِع
ⵙⴻⵙⵜⵏⵓⵏ سألوا
ⵙⴻⵙⵜⵏⵖ سألت
ⵙⴻⵙⵜⵏⵖⵜ سألته
ⵙⴽⵔⴽⵙ يكذب
ⵙⵉ عندما
ⵙⵉⴷ ّلما
ⵙⵉⴼⴰⵡ منير
ⵙⵉⴽ منك
ⵙⵉⵍⵉⵏ سيلين - اسم علم

ⵙⵉⵎ ِمنك
ⵙⵉⵏⵖ منّا
ⵙⵉⵙ منه
ⵙⵉⵙⵜⵏⵓⵜ اسأله
ⵙⵉⵡⴹⵏ أوصلوا
ⵙⵉⵡⵍ نادي
ⵙⵉⵡⵍⵏ نادوا
ⵙⵉⵡⵍⵖ ناديت
ⵙⵉⵡⵏ منكم
ⵙⵍⵉⴷ اسمعني
ⵙⵍⵉⵍⵓ زغرد
ⵙⵍⵉⵖ سمعت
ⵙⵍⵍⵖ اسمع
ⵙⵍⵓⵏ سمعوا
ⵙⵎⴷⴰ اكمل
ⵙⵏⵣⵖ بعت
ⵙⵓⴳⴳⵎⵖ انتظرت
ⵙⵓⴼⵖⴻⵖ أخرجت
ⵙⵓⵔⴼⵉⵢⵉⴷ  أعذرني
ⵙⵓⵙⵎⵖ سكتت
ⵙⵓⵙⵙⵎ اسكت
ⵙⵖⵉⵖ اشتريت
ⵙⵙⵏⵖ اعرف
ⵙⵙⵜⵏⵖ سألت

ⵚ
ⵚⴰⵍⵃ صلاح - اسم علم
ⵚⴼⵟⵖ مسحت
ⵚⵎⵟⵖ أصابني الصقيع

ⵛ
ⵛⴱⵃⵖ رأيت

ⵛⴼⵉⵖ تذكرت
ⵛⴽ أنت
ⵛⴽⵡⵏ أنتم
ⵛⵉⵛⵉⵡ عصفور
ⵛⵎ ِأنت

ⵜ
ⵜⴰⴱⴱⴰ غبار
ⵜⴰⴱⵓⵔⵜ باب
ⵜⴰⴱⵓⵛⵉⵍⵜ بنت
ⵜⴰⴱⵓⵜⵛⵉⵍⵜ بنت
ⵜⴰⴱⵔⴰⵜ رسالة
ⵜⴰⴳⴷⴰ خوف
ⵜⴰⴳⴷⵡⴰⵔⵜ لباس الرضيع
ⵜⴰⴳⵓⵔⴰ مسير
ⵜⴰⴳⵓⵜ ضباب
ⵜⴰⴳⵔⴰⵡⵍⴰ ثورة
ⵜⴰⴳⵔⵙⵜ شتاء
ⵜⴰⴷⴱⵉⵔⵜ حمامة
ⵜⴰⴷⴷⴰⵔⵜ بيت
ⵜⴰⴷⵍⵙⴰ ثقافة
ⵜⴰⴷⵓⵏⵉⵜ حوار
ⵜⴰⴷⵓⵏⵜ دهن
ⵜⴰⴷⵔⴼⴰ حرية
ⵜⴰⴷⵔⴼⵜ حرية
ⵜⴰⴷⵔⵖⴰⵍⵜ عمياء
ⵜⴰⴹⵚⴰ ضحك
ⵜⴰⴼⴰⵜ نور
ⵜⴰⴼⵓⴽⵜ شمس
ⵜⴰⴼⵓⵎ تجدون
ⵜⴰⴼⵙⵓⵢⵜ ربيع
ⵜⴰⴼⵢⴰ نار

ⵜⴰⵅⵔⵜⵍⵉⵜ حلم
ⵜⴰⵇⵇⴰ غبار
ⵜⴰⵊⴷⵊⵉⵜ وردة
ⵜⴰⵍⴰⵜ غابة
ⵜⴰⵍⵊⵉ فجر
ⵜⴰⵍⵍⴰⵙⵜ ظلام
ⵜⴰⵍⵍⵓⵎⵜ غربال
ⵜⴰⵎⴰⵔⵉⵜ حبيبة
ⵜⴰⵎⴰⵛⵀⵓⵢⵜ اسطورة
ⵜⴰⵎⴰⵣⵉⵖⵜ أمازيغية
ⵜⴰⵎⴷⴷⵓⵔⵜ حياة
ⵜⴰⵎⴷⴷⵓⵔⵜⵉⵙ حياته
ⵜⴰⵎⴷⵉⵜ كرمة
ⵜⴰⵎⴷⵔⴰⵔⵓⵜ لسم نبتة جبلية
ⵜⴰⵎⴽⵔⵔⴰ معجزة
ⵜⴰⵎⵉⴷⵊⵉⵜ أذن
ⵜⴰⵎⵓⵔⵜ أرض
ⵜⴰⵎⵓⵙⵏⵉ معرفة
ⵜⴰⵎⵖⵔⴰ عرس
ⵜⴰⵎⵙⵖⵓⵍⵜ ترجمة
ⵜⴰⵎⵜⵜⵏⵜ موت
ⵜⴰⵎⵥⴰ غولة
ⵜⴰⵎⵣⵡⴰⵔⵜ أولى
ⵜⴰⵏ نسوا
ⵜⴰⵏⴼⵓⵙⵜ قصة
ⵜⴰⵏⵎⵎⵉⵔⵜ بركة
ⵜⴰⵏⵓⵜ بئر
ⵜⴰⵏⵜ نسوه
ⵜⴰⵔⵡⴰ وليد
ⵜⴰⵖⵔⵎⴰ مدينة
ⵜⴰⵙⴽⴽⵓⵔⵜ حجلة
ⵜⴰⵙⵍⵉⵜ عروس

ⵜⴰⵙⵓⵙⵎⵉ ضمت
ⵜⴰⵙⵔⵜⵉⵜ سياسة
ⵜⴰⵛⵛⴰⵡⵜ رداء للرضيع
ⵜⴰⵜⵜⵓⵜ نسيان
ⵜⴰⵟⵟⴰⵡⵉⵏⵉⵙ عينيه
ⵜⴰⵡⴰⵍⵉⵏ كلمات
ⵜⴰⵡⴰⵍⵜ كلمة
ⵜⴰⵡⵓⵔⵉ عمل
ⵜⴰⵡⵓⵔⵜ باب
ⵜⴰⵡⵜⵔⴰ دعاء
ⵜⴰⵢⵔⵉ  حب
ⵜⴰⵢⵟ أخرى
ⵜⴰⵢⵢⴰ أمة
ⵜⴰⵣⴰⵍⵍⵉⵜ صلاة
ⵜⴰⵣⴷⵉⵜ نخلة
ⵜⴰⵣⵉⵔⵉ قمر
ⵜⴰⵣⵍⴰ جري
ⵜⴰⵣⵓⴳⴳⴰⵖⵜ حمراء
ⵜⴰⵥⵜⵟⴰⴼⵜ سوداء
ⵜⴱⴰⵔⴽ تبارك
ⵜⴳⴳⵉⴷ فعلت
ⵜⴳⵓⵍⵍⵉⵥⵜ بقايا
ⵜⴷⴷⵔ عاشت
ⵜⴷⵚⴰ ضحك
ⵜⴷⵡⵍ أصبحت
ⵜⴻⵜⵜⴰ نست
ⵜⴼⴼⵖ خرجت
ⵜⴼⴽⴰ أعطت
ⵜⴼⴽⵓⵛ لم تعطي
ⵜⴽⴽⵍⵜ مرة
ⵜⴽⴽⵙ نزعت
ⵜⴽⴽⵣⵏⵉⵜ يتنبأن

ⵜⴽⵍⵡⵜ خطوة
ⵜⵅⵔⵜⵍⵖ حلمت
ⵜⵇⵇⵙ أغلقت
ⵜⵉⴱⴰⵔⴷⴰ بردعة
ⵜⵉⴱⵍⵎⵜ سحابة
ⵜⵉⴱⵓⵔⴰ أبواب
ⵜⵉⴱⵓⵛⵉⵍⵉⵏ فتيات
ⵜⵉⴱⵓⵛⵉⵍⵜ فتاة
ⵜⵉⴱⵔⴰⵜⵉⵏ رسائل
ⵜⵉⴷⵉ عرق
ⵜⵉⴷⵜ حقيقة
ⵜⵉⴼⴰⵙⴽⴰ عيد
ⵜⵉⴼⴰⵡⵉⵏ مساء الخير
ⵜⵉⴽⴽⵍⵜ مرة
ⵜⵉⴽⵍⵉⵡⴰⵏ خطوات
ⵜⵉⴽⵍⵉⵡⵉⵏⵉⵙ خطواته
ⵜⵉⴽⵔⴽⴰⵙ كذب
ⵜⵉⵅⵔⵜⵍⵖ حلمت
ⵜⵉⵍⴻⵍⵍⵉ حرية
ⵜⵉⵎⴷⵊⵉⵏ آذان
ⵜⵉⵎⵍⵍⴰⵍⵉⵏ بيضاء
ⵜⵉⵎⵓⵔⴰ بلد
ⵜⵉⵎⵓⵔⴰⵡⵉⵏ بلدان
ⵜⵉⵏⴳ تغني
ⵜⵉⵏⴼⴰⵙ قصص
ⵜⵉⵏⵉⴳⵜ أغنية
ⵜⵉⵏⵉⵔⵉ صحراء
ⵜⵉⵏⵉⵔⵜ ملاك
ⵜⵉⵔⴰ كتابة
ⵜⵉⵔⵓ الآن
ⵜⵉⵔⵟ لبست
ⵜⵉⵖⴰⵡⵙⴰ شيء ما

ⵜⵉⵙⴷⵏⴰⵏ نساء
ⵜⵉⵙⵙⵉ شرب
ⵜⵉⵡⴰ حائط
ⵜⵉⵡⴷⵉ خوف
ⵜⵉⵡⵟ وصلت
ⵜⵉⵣⵉ حافة
ⵜⵉⵣⵔⵣⵔⵜ عزالة
ⵜⵍⴰⴱⴰ عباءة
ⵜⵍⵍⴰ موجودة
ⵜⵍⵍⵉⴷ  موجود
ⵜⵎⴷⴰ انتهت
ⵜⵎⴷⴷⵓⵔⵜ حياة
ⵜⵎⴷⵉⵜ كرمة
ⵜⵎⵍⵉⴷⴰⵏⵖ قلت لنا
ⵜⵎⵍⵉⵢⴷ قالت لي
ⵜⵎⵍⵓ قالت
ⵜⵎⵎⴰⵍ تقول
ⵜⵎⵎⴰⵍⴷ تقول أنت
ⵜⵎⵎⴰⵔⵉ مكتوبة
ⵜⵎⵎⴻⵎⵍ مَقالة

 ⵜⵎⵏⵟⵉ قطعة من المسدة
ⵜⵏⵏⴰ قالت
ⵜⵏⵖⵉⵜ قتلته
ⵜⵓⴳⴷⴻⴷ خفت
ⵜⵓⴳⵓⵔⴰ مسير
ⵜⵓⴷⴻⴷ وقفت
ⵜⵓⴷⴼⵜ صوف
ⵜⵓⴷⴽⴰⵍⵉⵙ خطواته
ⵜⵓⴷⵏ غطت
ⵜⵓⴷⵏⵜ غطته
ⵜⵓⴼⴼⵖ خرجت
ⵜⵓⴼⵓⵛ لم تجد

ⵜⵓⴼⵓⵜ وجدت
ⵜⵓⴽⵣⴰ معرفة
ⵜⵓⵀⴰ هذه
ⵜⵓⵇⵇⴰⴷ أصابع
ⵜⵓⵇⵔⵜⴰ سرقة
ⵜⵓⵍⵉ صعدت
ⵜⵓⵍⵍⴰⴼⵜ مشكلة
ⵜⵓⵔⴰⵔⵉ لعب
ⵜⵓⵖⴰⵙ جلبت له
ⵜⵓⵖⵉⴷ جلبت أنت
ⵜⵓⵖⵉⴷⴻⴷ  جلبت لي
ⵜⵓⵖⵓⵛ لم تجلب
ⵜⵓⵙⵉⴷ أتيت
ⵜⵓⵙⵏⴰ ذاكرة
ⵜⵓⵟⴰ وقعت
ⵜⵔⵏⴰ ربحت
ⵜⵔⵏⵉ فازت
ⵜⵔⵓⵍⴷ هربت
ⵜⵔⵔⵓ أجابت
ⵜⵔⵔⵥ كسرت
ⵜⵔⵡⵍ هربت
ⵜⵔⵡⵟ لبست
ⵜⵖⴰⵡⵙⴰ  شيء ما
ⵜⵖⵍ اعتقدت
ⵜⵖⵓⵔⵉⵡⵉⵏ أشياء
ⵜⵖⵔⵜ ⵜ قراتها
ⵜⵙⴽⵔⴽⵓⵙ كذبت
ⵜⵙⵉⵍⴰⵜⵉⵏ عرائس
ⵜⵙⵉⵍⵓⵜ عروس
ⵜⵙⵉⵙⴰⵡ قصص
ⵜⵙⵉⵙⵓⵜ قصة
ⵜⵙⵍⴰ سمعت

ⵜⵙⵍⵉⴷ سمعتني
ⵜⵙⵏⵛ لا تعرف
ⵜⵙⵓⵎⵜⵖ توسدت
ⵜⵙⵖⴰ اشترت
ⵜⵙⵙⴰⵍ تسمع
ⵜⵙⵙⵏ تعرف
ⵜⵛⴽ أنت
ⵜⵜⵓⵥⵓⵎ تصوم
ⵜⵜⵥⴰⵍ تصلي
ⵜⵟⵟⴰⵡⵉⵏ عيون
ⵜⵟⵟⴰⵡⵉⵏ ⵉⵙ عيونه
ⵜⵡⵉⵣⴰ تعاون
ⵜⵢⵓⴷⵉ خوف
ⵜⵣⵔⵣⵔⵜ عزالة
ⵜⵥⴰⵍⵍⵉⵜ صلاة

ⵟ
ⵟⴰⵔ قدم
ⵟⴰⵔⵡⴰ مولود
ⵟⵉⵟ عين

ⵡ
ⵡⴰⵎⴰⵏ ماء
ⵡⴰⵎⵎⴰⵙ داخل
ⵡⴰⵎⵎⴰⵟⵓ قليل
ⵡⴰⵎⵓⵔ وطن
ⵡⴰⵔⵔⴰ كتاب
ⵡⴰⵢ نعم
ⵡⴰⵢⵟ آخر
ⵡⴷⴷⵖ وقفت
ⵡⵉⴷⵉ الآخر
ⵡⵍ لا النافية

ⵡⵍⵍⴰⵛ لا يوجد
ⵡⵍⵜⵎⴰ أختي
ⵡⵍⵜⵓⵛⵉⴷ لا زلت
ⵡⵍⵢⵓⵛ لا يزال
ⵡⵏⵥⵔ مطر
ⵡⵓⵍⴰⵡⵏ القلوب

ⵢ
ⵢⴰⴷⵉⴳⵓⵏ سيفعلون
ⵢⴰⴷⵊ أم
ⵢⴰⴷⵊⵉⵙ أمه
ⵢⴰⴷⵎⵎⵜⵖ سأموت
ⵢⴰⴷⵓⵍⴷ ستصبح
ⵢⴰⴷⵢⴰⵙ سيأتي
ⵢⴰⴽⵓⵛ الرب
ⵢⴰⵍ كل من
ⵢⴰⵍⴼⵓⵙ وحيد
ⵢⴰⵏⵎⵍ سنقول
ⵢⴰⵜⵎⵍⴷ ستقول
ⵢⴰⵜⵓⴳⵓⵔ ستذهب
ⵢⴰⵜⵓⴷⴻⴷ ستقف
ⵢⴳⴳⵓ فعل
ⵢⴷⴷⵔ عاش
ⵢⴷⴷⵔⵖⵍ أصيب بالعمى
ⵢⴷⴷⵔⵜ عاشه
ⵢⴷⵊⴰⴽ تركك
ⵢⴷⵡⵍ أصبح
ⵢⴹⴹⴰⵚ نام
ⵢⴼⴼⵓⴷ عطش
ⵢⴼⴼⵖ خرج
ⵢⴼⴽⴰ أعطى
ⵢⴼⴽⴰⵙ اعطاه

ⵢⴼⴽⵓ أعطى
ⵢⴽⵏⴰ ركع
ⵢⴽⵔⵣ حرث
ⵢⵀⵡⴰ شرب
ⵢⵇⵇⵔ ّجف
ⵢⵍⵍⴰ موجود
ⵢⵍⵍⵉ ابنتي
ⵢⵍⵍⵉⵙ ابنته
ⵢⵍⵍⵥ جاع
ⵢⵎⴷⴰ انتهى
ⵢⵎⵍⴰ قال
ⵢⵎⵍⴰⵙ قال له
ⵢⵎⵍⴻⵍ ابيض
ⵢⵎⵎⴰ قال
ⵢⵎⵎⴰⵍ يقول
ⵢⵎⵎⵓⵜ مات
ⵢⵎⵔⴷ حبى
ⵢⵏⵏⴰ قال
ⵢⵏⵏⵟ بحث
ⵢⵏⵖⴰ قتل
ⵢⵏⵖⵓ قتل
ⵢⵏⵟⵉⵜ تذوفه
ⵢⵏⵣⵓ بيع
ⵢⵓⴳⴳⴰⵜ تضرب
ⵢⵓⴳⵉ رفضت
ⵢⵓⴳⵓⵔ سار
ⵢⵓⴷⴰⵏ غطى
ⵢⵓⴷⴻⴷ  وقف
ⵢⵓⴼⴰ وجد
ⵢⵓⴼⴰⵙ وجد له
ⵢⵓⴽⵔⴰⵙ سرق له
ⵢⵓⴽⵔⵜ سرقه

ⵢⵓⴽⵣ عرف
ⵢⵓⵎⵎⵓⵜ مات
ⵢⵓⵏⵉⵔ مصباح
ⵢⵓⵏⵏⵓ أهلي
ⵢⵓⵔⵉ هو كتب
ⵢⵓⵔⵉⵜ كتبه
ⵢⵓⵙⴰⵙ أتاه
ⵢⵓⵙⴷ أتى
ⵢⵓⵟⴰ سقط
ⵢⵔⴳⵉ  رفض
ⵢⵔⵅⴰ كثيرا
ⵢⵔⵏⴰ انتصر
ⵢⵔⵏⵉ زاد
ⵢⵔⵔⴰ أجاب
ⵢⵔⵔⵓ أجاب
ⵢⵔⵡⴰ ارتوى
ⵢⵔⵡⵟ لبس
ⵢⵖⵔⴰ قرأ
ⵢⵖⵔⵓ قرأ
ⵢⵙⵍⴰ سمع
ⵢⵙⵍⵓ سمع
ⵢⵙⵔⵓ اختلط
ⵢⵙⵖⵓ اشترى
ⵢⵙⵡⴰ سمع
ⵢⵜⵛⴰ أكل
ⵢⵜⵛⵓⵔ امتلأ
ⵢⵜⵜⴰ نسي
ⵢⵟⵟⵙ سقط
ⵢⵣⴳⴰ صاح
ⵢⵣⵄⴰⵎ جيد
ⵢⵣⵎⵉⵔ استطاع
ⵢⵣⵔⴰ رأى

ⵢⵣⵣⴳⵔⵜ طويل
ⵢⵥⵔⵢⵉⴷ رأني

ⵣ
ⵣⴰⵍⵖ ذكر الماعز
ⵣⴰⵜ أمام
ⵣⴰⵜⴰⵙ أمامه
ⵣⴰⵜⴷ أمامي
ⵣⴰⵜⵏⵖ أمامنا
ⵣⴰⵜⵙⵏ أمامهم
ⵣⴳⵉⵖ صحت
ⵣⵟⵟⴰ المسدة
ⵣⵣⴰⵜ أمام
ⵣⵣⴰⵜⵙ أمامه
ⵣⵣⵉⵏ الجمال

ⵥ
ⵥⵎⵟⴹ ابتلعت
ⵥⵓⵏⵓⵏ قطعوا
ⵥⵓⵏⵖ قطعت
ⵥⵔⵉⵖ رأيت
ⵥⵔⵔⵖ أرى

 
 
 
 
 
 
 
 
 



فهرس

ⵜⴰⵅⵔⵜⵍⵉⵜ ⵏ ⵓⴱⵓⵛⵍ 5 تاخرتليت ن ؤبوشل
ⵜⴰⵣⵉⵔⵉ ⵜⴷⴷⵔ ⴷⵉⵙ ⵏⵏⵖ 9 تازيري تدّر ديس نّغ

ⵜⴰⵣⴰⵍⵍⵉⵜ 13 تازالّيت
ⴰ ⵢⵍⵍⵉ 19 أ يلّي

ⴰⴱⵓⵔⵉⵔ ⴷ ⴰⵢⵜⵎⴰⵙ 23 أبورير د أيتماس
ⴰⴳⴷⵓⴷ ⵏ ⵉⴷⵔⵡⵉⵛⵏ 27 أگدود ن ئدرويشن

ⵙⵍⵉⵍⵓ ⴰ ⵢⵎⵎⴰ 31 سليلو أ يمّا
ⴷⴷⵔⴼ ⴷ ⵓⵎⴷⵢⴰⵣ 33 درف د ؤمدياز

ⴰⴼ ⵜⴰⵢⵔⵉ 37 أف تايري
ⵜⴰⵔⴳⵉⵜ ⵏ ⵓⵎⴷⵢⴰⵣ 39 تارگيت ن ؤمدياز
ⵜⴰⴳⵓⵜ ⴰⴼ ⵓⵙⵉⵔⵎ 43 تاگوت أف ؤسيرم
ⵛⵉⵛⵉⵡ ⴰⵎⵍⵍⴰⵍ 45 شيشيو أملّّال

ⴰⵢⵜⵎⴰ 47 أيتما
ⴰ ⵍⵓⵜⵛⴰ ⵍⵓⵜⵛⴰ 51 أ لوتشا لوتشا

ⴰⵡⴰⵍ ⵏⵏⵖ 53 أوال نّغ
ⴰⵏⵓⵖⵖⵉ ⵊⴰⵔ ⴰⵢⵜⵎⴰ 57 أنوغّي جار أيتما

ⵙⵉⴼⴰⵡ 59 سيفاو
ⵎⵏⵉⵜ 63 منيت

ⵜⵉⵖⴰⵡⵙⴰ 67 تيغاوسا
ⴳⵓⵊⵉⵍ ⵏ ⵡⴰⵙⵙⵏⵏⴰⵟ 71 گوجيل ن واسّنّاط

ⴳⵓⵊⵉⵍ 73 گوجيل
ⵓⵍ ⵏⵏⵓ 75 ؤل نّو

ⴰⴷⵔⵉⵎ ⵏ ⴱⵉⴱⵍⵖⵓ 77 أدريم ن بيبلغو
ⵏⴰⵡⵍⵓ ⵏⵏⵓ 81 ناولو نّو
ⴰ ⵍⵉⴱⵢⴰ 83 أ ليبيا
ⴰⵎⴰⵡⴰⵍ 86 أماوال

 تيوسي:
ئل ماسيليا، نومانسا، ماسين، سيلين، د سبتيموس

ئل تافوكت ن تامدّورت ئنو
سيون شكون يلا ئمال نغ
د سيون أ تالي تافوكت نغ

ئسفرا ؤريغ، د ديسن ي ا تافم أبريد

هذا الكتاب طبع في سنة

2025

المركز الليبي للدراسات الأمازيغية
الرقم الوطني للكتاب

000-0000-0000-00



ئسفرا نـ صلاح نقاب

المركز الليبي للدراسات الأمازيغية
ⴰⵍⵎⵎⴰⵙ ⴰⵍⵉⴱⵉ ⵏ ⵜⵖⵓⵔⵉⵡⵉⵏ ⵏ ⵜⴰⵎⴰⵣⵉⵖⵜ

أگاط


